
Ez dago etorkizunik jasangarritasunik gabe.Covid-
-19ak eragindako pandemiak erakutsi digu ezin dugula 
bizi planetaren osasuna alde batera utzita, ez badugu 
nahi gure osasunak kalteak jasatea eta gure ekonomiak 
arrisku larriak izatea. Era berean, ikasi dugu degradazio 
horren eragile nagusiak gizakiak garela; nahikoa izan 
da hilabete gutxi batzuk konfinatuta egotea naturak 
espazioak berreskura ditzan eta kutsadura nabarmen 
murritz dadin.

Izugarri ahulak gara, ziur geunden gure bizimodua 
eta gure kontsumo ohiturak ezin zirela aldatu, eta pan-
demiarekin gertatutakoak erakutsi digu, borondatez 
aldatzen ez badugu, naturak horretara behartuko 
gaituela. Baliabide naturalak zein biodibertsitatea 
errespetatzea edo emisioan murriztea biziraupen 
ariketa bat da, ez planetarentzat bakarrik, baizik eta 
baita guretzat ere: gure bizimoduarentzat eta gure 
kulturarentzat, eta horren zati garrantzitsua da moda. 
Jasangarriak bagara, ekonomia indartsua lortuko dugu, 
eta horri esker, ongizatearen gizartea.

Egungo gizarteak arazo erreal eta serio bati egin 
behar dio aurre, gure kontsumo ohiturek sortzen du-
ten ingurumen eta gizarte inpaktuari lotuta. Modaren 
sektorea testuinguru horren zati bat da, industria 
kutsatzaileenetako bat baita. Izan ere, fast fashion 
ereduan produkzio masiboa da nagusi, jantziak prezio 
baxuan etengabe erostea du helburu, eta jantzi horien 
ekoizpenak inpaktu handia du baliabide naturalen 
kontsumoan. Paradigma hori aldatzea eta moda 
eta ingurumena bateragarri egingo dituen eredu 
bateranzko trantsizioa egitea –baliabideen erabilera 
arrazionalizatuz eta kontsumo arduratsuko politikak 
sustatuz– erronka handia da, eta horren mende dago 
sektorearen bideragarritasuna eta etorkizuna.

Herritarrak, oro har, gero eta gehiago jabetzen dira 
planetarentzat jasangarria ez den sistema batek in-
gurumenean eta gizartean duen inpaktuaz. Benetako 
aldaketak behar ditugu, eta berehala behar ditugu: 

aldaketak industrian, lege esparruetan, ekoizpen 
prozesuetan erabiltzen dituzten teknologietan, baina, 
aldi berean, aldaketak eguneroko ohituretan. Kontsu-
mitzaileak egoera horretaz jabetzen hasi dira; duela 
gutxi egindako inkesta baten arabera, pandemian 
herritarren % 41ek ingurumen kontzientzia handiagoa 
hartu du, eta horrek eragina izan du herritarren kon-
tsumo ohituretan, produktu berdeak, jasangarriak eta 
gertukoak gehiago baloratzen baitituzte.

Industriak, oro har, eta modak, bereziki, ekonomia berde 
eta zirkular baterantz egin behar du aurrera, planetare-
kiko eta gizartearekiko konpromisozko bideragarritasun 
plana egiteko, zehazki jasangarritasunaren inguruan. 
Bide horretan, erregulazioa, berrikuntza teknologikoa 
eta kontzientziazioa dira modaren sektorerako eredu 
jasangarri bat eraikitzen lagun diezaguketen oinarriak. 
Lege esparruek politika iraunkorren alde egin behar 
dute, eta ingurumenean eragin negatiboa dutenak 
zigortu; teknologiak lagundu egin diezaguke lehengai 
berriak garatzen, hondakinak berrerabiltzen eta balia-
bide naturalen kontsumoa murrizten, eta herritarren 
kontzientziazioa palanka eraginkorrena da eskaria 
produktu jasangarrietara, kalitate handiagokoetara 
eta ingurumena errespetatzen dutenetara bideratzeko.

Gipuzkoako Foru Aldundiko Ingurumen Departamen-
tua konprometituta dago zeregin horretan; adibidez, 
Gipuzkoa Green Fashion klusterra sortu du, non enpresak, 
tokiko erakundeak, ekintzaileak eta jakintzaren eragileak 
biltzen diren. Gure helburua da moda jasangarriaren 
sektorean tokiko industria bat garatzen laguntzea, 
eredu jasangarri eta etiko hobeak bultzatuko dituena, 
kalitatezko tokiko enplegu berriak sortuko dituena eta 
moda industria ekologiko eta jasangarri bihurtzeko 
aurrerapausoa emango duena.

Jose Ignacio 
Asensio Bazterra
Ingurumeneko eta Obra 
Hidraulikoetako Diputatua

1. ESPAINIAKO EHUNGINTZA. ZIFRAK
Ehungintzak Espainiako ekonomian 2019. urtean zuen lekuaren inguruan CESCEk egin zuen txostenaren1 

arabera (2020. urtean argitaratu zen), modaren industriak % 2,9ko pisua zuen gure herrialdeko BPGean (% 13,2 
merkataritzan eta % 5,1 industrian). Eta % 4,3koa enpleguari dagokionez. Esportazioak aintzat hartuz, 5. Tokian 
dago Europan. 2018ko urtarrilean 20.269 enpresa biltzen zituen (ehungintza, jantzigintza, larrua eta oinetakoak). 
Modaes, Accenture eta CITYC2 erakundeek egin duten txostenean jasotako datuak ere antzekoak dira. Enpresa 
horiek 157.500 langile zituzten (-% 11,4). Enpresa-sektoreko % 43,7k ez du soldatakorik; % 41,8k 1-9 langile bitartean 
ditu; % 1,4k 50 eta 199 langile bitartean; eta % 0,2k 200 soldatakotik gora.

INEren Enpresa Direktorio Nazionalaren (Dirce) arabera, 2019ko hasieran % 45ek ez zuen soldatakorik (% 43,7 
2018n). Covid-19aren eraginaren ostean, zifra horiek % 7,8 egin dute behera 2020ko amaierarako, 126.594 langile-
rekin eta 10.764 lanpostu suntsitu ondoren3. Dipcom Corporate aholkularitza-enpresa aditua da krisian dauden 
ehungintza-markak berregituratzen eta bere iritziz sektoreak 100.000 lanposturekin amai lezake 2021eko ekitaldia, 
eta 34.000 enpresarekin bakarrik (51.000 ziren 2019ko amaieran).

Moda-sektoreak ekonomia- eta gizarte-zutabeetako bat da Espainian, bere balio-kate osoa aintzat hartzen 
badugu: jantzien ekoizpen eta joste-lanetatik hasita jantzien komertzializazioraino, logistika eta bitartekarietatik 
pasatuz (izan ere, azken hauek sektorearen engranajea dira). Sektoreak, halaber, Espainiako ekoizpen-ehunaren 
% 10 suposatzen du dagoeneko. Kanpo-merkataritzan duen paperari dagokionez, % 9k bere isla du esportazioe-
tan, munduko erosketa-turismoaren % 13 erakarriz. Horrenbestez, enpresa hauen nazioartekotzea ahalbidetu du 
100dik gora herrialdetan1,2.

Moda-sektoreak 6.000 M€ sortzen ditu zergetan (3.700 M€ BEZean, 2.000 M€ Gizarte Segurantzako kotizazioetan 
eta 330 M€ Sozietateen gaineko Zergan). Halaber, erreferentzia da emakumezkoen enpleguari dagokionez (% 50), 
bai eta enpresa nagusienetan goi-karguen artean dagoen berdintasunari dagokionez ere (% 60 - % 80 bitartean 
Inditex, Tendam edo Mangon). Lanerako aukera ona da ere gizarte-egoera ahulenean dauden taldeentzat, kua-
lifikazio eskasa duten emakumezko langileentzat esaterako (Tendam, Mango, Inditex eta El Corte Inglés enpresek 
hitzarmenak sinatu dituzte Osasun, Gizarte Zerbitzu eta Berdintasun Ministerioarekin genero-indarkeriaren biktima 
izan diren emakumezkoen laneratzea sustatzeko). Honela, enplegua sortzen du Valentziako Erkidego, Katalunia, 
Galizia, Andaluzia edo Gaztela-Mantxan. Zenbait kasutan, ehungintza, jantzigintza eta oinetakoen sektoreetako 
enplegua1,2 % 70eraino iristen da.

2019. urtean enpleguak nabarmenki egin zuen behera 
5 urte jarraian gora egin eta gero, Gizarte Segurantzan 
ia 138.000 afiliatu izan arte (INE4). Nolanahi ere, sektoreak 
bere negozio-zifraren % 20a langileen gastuak ordaintzera 
bideratzen du.

2019n 6.643 sozietate aktibo erregistratu ziren, au-
rreko urtean baino % 1,9 gehiago3. Egungo datu ofizialek 
behera egingo zuten, ziurrenik. Sozietate horietako % 73 
beste ehungintza-produktu batzuen fabrikazioa delako 
kategorian sartzen dira (fakturazioaren % 5). Ehungin-
tza-akaberen kategorian %13a dago (fakturazioaren % 11), 
ehungintza-gaien ekoizpena delakoan % 6a (fakturazioaren 
% 19) eta ehungintza-zuntzen ardazketaren azpisektorean 
sozietateen %6a dago (fakturazioaren % 13).

1 Informe CESCE textil economía española 2019
2 Informe de Modaes, Accenture y CITYC 2020
3 https://www.lavozdegalicia.es/noticia/economia/2021/03/18/textil-quiere-fondos-europeos-crear-sello-moda-sosteni-

ble/0003_202103G18P8992.htm
4 Informe económico de la moda en España 2020. Accenture, Modaes y CITYC

Sektoreen araberako fakturazio-zifrak oso antze-
koak izan ziren 2019n: ehungintzak (% 40); jantzigintzak 
(% 30); eta oinetakoak (% 30). Diru-sarreren sorreraren 
% 91 produktuen salmentaren mende dago. Egindako 
lanen % 15 azpikontratatu egin zen. Gastuaren % 57 
bitarteko lehengaien kontsumora eta beste hornidura 
batzuetara bideratu zen. Diru-laguntzen % 0,2 ñimiñoa 
negozioaren ustiatzera eta aktibo materialetan eginiko 
inbertsioa negozio-zifraren % 92 izan zen. Ehungintza, 
jantzigintza, larru eta oinetakoen sektoreetako datu 
orokorrak. (INE, 5).

2018tik aurrera ekoizpenaren eta salmenten abiadura 
moteldu dela sumatu da, gehienbat nazioarteko lehia 
handiaren eta erabiltzailearen ohituretan izandako 
aldaketen ondorioz (marka-polarizazio handia, non 
online salmentek % 7,4 suposatzen baituten dagoeneko).

Merkataritza-formatu esanguratsuenak ondokoak 
izan ziren 2019n: espezializatutako kateak (% 34 kuota), 
hipermerkatu eta beste gune batzuk (% 25), marka 
anitzeko dendak (% 17; % 26 2018n), saltoki handiak (% 9) eta outletak (% 15)3.

Markak mendebaldekoak dira baina ekoizpena Asian egiten da gehienbat: Txina da liderra eta ondoren Pakis-
tan, Bangladesh, India, Filipinak eta Vietnam datoz, Cesce txostenaren arabera1. Txinak, halaber, bere produktuen 
balio-kate osoa kontrolatu nahi du eta oztopo handiak jartzen dizkie Mendebaldeak merkatuan lehiatzeko egiten 
dituen esfortzuei.

Sektorearentzat funtsezkoa den beste alderdi bat ehunen iraunkortasuna/ekologia da, beren balizko birzi-
klagarritasunari begira, plastikoekin gertatzen ari dena imitatuz. Birziklatzearen gaia dokumentu honetako atal 
berezi batean jorratuko dugu.

Ekonomia zirkularrera egokitzea, sektoreak aurrean duen erronka

Pandemiaren eragina, arautze berriak, teknologia edo klima-aldaketari loturiko arriskuak eta biodibertsita-
tearen galera sektorea eraldatuko duen etapa berri baten ezaugarriak izango dira eta sektorea oraindik ez dago 
eraldaketa horretarako prest.

Marka-polarizazioa, non kontsumitzaileek luxuaren edo prezioaren alde egiten baituten, gora doan beste 
alderdi bat da. Aintzat hartu beharreko beste joera batzuk dira logistika, big data, online salmentak eta ehun 
adimendunak.

Salmenta-puntuak esperientzia on bat bermatu beharko du, Internet bidezko salmenten gorakadari aurre 
egiteko. EAE Business School eskolaren arabera, jantzien txikizkako salmenta dendetan 26,1 B dolarrera iritsiko da 
Espainian 2023. urterako (% 16ko gorakada 2018. urtearekin alderatuta).

CISCEk dio moda-sektoreak % 2,8ko pisua duela Espainiako BPGean, 2014ko zifrak berdinduz. Modaren industriak 
% 4,2 suposatzen du Espainiako industria osoaren barruan; eta % 13 handizkako eta txikizkako banaketaren barruan.

Modak % 4ko pisua zuen, 2019n, Espainiako lan-merkatuan; % 7koa industria-enplegu osoan eta % 18,6koa Es-
painiako handizkako eta txikizkako banaketaren enpleguaren barruan. Moda-produktuek % 8,9ko portzentajea 
suposatzen dute Espainiako ondasun-esportazio guztien artean; eta % 9,1 inportazioen artean.



7

MODA-SEKTOREA ETA EHUNGINTZA ESPAINIAN

Berrikuntza, heziketa, legedia eta beste gai batzuk

EAE Business School5 eskolako datuen arabera, Espainiako ehungintzak 32.000 M€-ko fakturazioarekin amaitu 
zuen 2018. urtea, 2012n hasitako goranzko joera mantenduz. 2020. urtean, pandemiaren ondorioz, zifrek nabarmenki 
egin zuten behera. Espainiar bakoitzak 429 euro gastatu zituen arropa eta oinetakoetan, batez beste, 2019. urtean. 
Etxeen kasuan, zifra hori 1.731 eurokoa da. Sektorearen fakturazio-zifrarik altuenak Katalunia, Andaluzia, Madril eta 
Valentziako Erkidegoan izan ziren. Guztien artean, gastu osoaren % 60a gainditu zuten.

Online moda salmentek 1.600 M€-tik gorako fakturazioa izan zuten (20186). Goranzko joera oso handia izan 
dute azken urteotan eta horren zioak dira eskaintzaren garapen azkarra, Internautek ordainketa-sistemetan du-
ten geroz eta konfiantza handiagoa eta gailu mugikorren hedatzea. Espainiarako eduki bereziak dituzten moda 
webgune guztien fakturazio metatua 1.320 M €-koa izan zen 2017n, aurreko urtean baino % 31,3 gehiago eta % 71ko 
bariazioa 2015. urtean kontabilizatu ziren 770 milioiekiko.

Nabarmendu beharra dago merkataritza elektronikoak % 7 suposatu zuela, 2017. urtean, moda-banaketako 
Espainiako merkatuan. Aurreikuspenen arabera, goranzko joera hori mantendu egingo da eta % 25aren langa 
gaindituko du aurki.

Polarizazio argia ematen ari da kontsumoan, luxuzko marken eta prezioaren artean baina arazorik gabe elkarrekin 
bizi dira biak. Bitarteko markak desagertu egin dira eta, ondorioz, luxuzko markek bigarren markak sortu dituzte. 

Azkenik, jantzi adimendunen etorrerak ez du atzera bueltarik izango. Daramatzaten gailuei esker, gure jantziak 
egiazko aholkulariak bilaka daitezke eta alarma teknikoko seinaleak jaurti edo beren itxura alda dezakete, gure 
jarduerak gora eginez gero. Arropa adimendunak, halaber, aliatu boteretsu bat izango du: probagela adimen-
duna. Honek, gure anatomiaren tolestura guztiak eskaneatuko ditu, nahi dugun jantzia gure beharretara ezin 
hobeki egokitu arte.

Finantzazioari eta balizko kapital-handitzeei dagokienez, Vepee/Modaes22 Barometroaren arabera galdeketan 
parte hartu duten enpresa guztien (n=300) % 53k dio finantzazio-lerro propioa dutela. Besteek, beren aldetik, ka-
pitala finantzatzeko lerroak handituko dituzte eta banku-zorrak dituzte. % 80k ez du aurreikusten inolako eragiketa 
korporatibo osagarririk egitea. Inbertsio-arlo nagusienak marketina (% 25), IT sistemak (% 22), online-banaketa 
(% 22) eta produktu eta diseinu berriak (% 1) dira. Askoz maila txikiagoan daude banaketa fisikoa, logistika edo 
hornikuntza, besteak beste.

Salmentak

DBK7ren arabera, ehungintzak % 1eko igoera aurreikusten zuen 2019rako, 5.965 M €-taraino iritsi arte. Eta 3.000 
M €-ko esportazioak 2020rako: % 30 Ipar Afrikara eta % 55 Europara.

Jantzigintzaren kasuan, % 1,5eko beherapena egon da ekoizpenaren balioan eta inportazioek % 2,6 egin dute 
behera. Inportazioek izan duten hazkundearen (% 2,4) ondorioz, merkataritza-balantzeak1 okerrera egin du.

Azkenik, banaketan, Merkatu-balioak gora egin du 2019n (% 1,1) eta 2020n (% 0,5). Espezializatutako kateen 
merkatu-kuotak eta enpresa-kontzentrazioak gora egin dute. Ehun-gaien handizkako merkataritzak hazkunde 
txikia izango du eta, horri esker, mozkin-marjina egonkortu egingo da. Etxerako ehun-gaien sektoreak higiezinen 
sektoreari eta pandemiaren errebote-efektuei esker egin du gora. Saltoki txiki independenteek behera egin dute. 
Kirol-sektorea egonkortu egin da baina merkatu-kuota kate handietan eta erosketa-taldetan kontzentratu da, 
gora eginaz gainera.

5 El Informe Textil 2018, EAE Business School
6 Informe Especial DBK. Moda en Internet (2018 3ª edición)

Merkataritza

Ehungintzak merkataritza-balantza defizitario argia azaltzen du, esportatzeko bere gaitasunaren gainetik. 
Ondokoak dira zifrak:

• Ehungintza ekoizpena: 5.900 M€ (+% 0,8)
• Jantzigintza: 4.735 M€ (-% 0,2)
• Ehungintza-sektoreko merkataritzaren salmentak 17.686 M€ (- % 2,27)

Kate espezializatuek gora egin dute. Baita outletak ere; beren kuota % 15,1ekoa da. DBK4 sektoreko behatokiak 
gorakadak aurreikusten ditu ekoizpenean (+% 1), beherakada jantzigintzan (-% 1,5) eta txikizkako fakturazioaren 
gorakada (%+ 1,15).

Espainiako inportazioen jatorriari dagokionez, ondokoak dira lehen 10 herrialdeak ICEXek 2018rako zehaztu 
zituen datuen arabera: Txina da lehena, distantzia handiarekin. Ondoren, Turkia, Bangladesh eta Maroko datoz, 
ehuneko berdintsuekin. Eta horien atzetik Italia, India, Frantzia, Portugal, Vietnam eta Kanbodia datoz.

Ehungintzaren merkataritza-balantzak 305 milioi euroko superabita agertu zuen 2019n1. Espainiako industriak 
garatzen dituen arloak ondokoak dira:

EHUN-ZUNTZAK PRESTATU ETA IRUNTZEA. 430 enpresa txiki Katalunia eta Valentziako Erkidegoan. 365 M €-ko 
ekoizpen-bolumena.

• EHUNGINTZA-EHUNAK FABRIKATZEA. 425 enpresa txiki.
• Bi kasuetan, lehia preziorik onenean oinarrituta ematen da.
• EHUNGINTZA-PRODUKTUEN AKABERA. 850 enpresa (+% 7,6).

Jantzigintzaren azpisektoreak 47.600 lanpostu bermatzen ditu eta bere negozio-bolumena 4.735 M €-koa 
da. Beherakada detektatu da eskaera eta prezioetan, eta geldotze nabarmena esportazio eta inportazioetan.

Bere txostenean, Acotexek7 % 39,8ko jaitsiera metatua zehaztu zuen 2020ko salmentetan. Apirila izan zen hilik 
txarrena, % 80,5eko beherakadarekin. 2021eko hasieran, urtarrila oso gaizki hasi zen COVID-19aren eraginari “Filo-
mena” denboralearen inpaktu latza gehitu baitzitzaion: dendek itxita egon behar izan zuten, neguko merkealdien 
ia kanpaina osoa galduz. Horren ondorioz, salmentek % 53,2 egin zuten behera. Egoera eutsiezina da.

Asociación Nacional del Comercio Textil, Complementos y Piel – Acotex delakoa Espainiako Moda eta Retail 
sektoreko elkarterik garrantzitsuena da. 1977. urtean sortua, 800 enpresa, 15.000 saltoki eta 80.000 langiletik gora 
biltzen ditu, egun, nazio-mailan.

EHUN-GAIEN HANDIZKAKO MERKATARITZA

Hego-ekialdeko Asia jatorri duten ehun-gaien sektorea; oso atomizatua dago. Bere estrategia prezioan 
oinarritzen da. Ehungintzaren ekoizpenaren balioa 5.900 M € ingurukoa zen 2018n (aurreko urtean baino % 0,8 
gehiago). Bestalde, etxerako ehun-gaien txikizkako salmentek 2017n egondako beheranzko joera mantendu zuten. 
Urte hartan, 3.170 M €-koa izan zen beren bolumena (-% 0,1).

Kanpo-merkataritzari dagokionez, ehun-gaien esportazioen bolumena 2.857 M €-koa izan zen (-% 0,8). Na-
zioarteko bezerorik nagusienak Maroko, Errumania eta Herbehereak izan ziren. Inportazioek ere behera egin zuten 
(% 2,4) eta Txina, Italia, Alemania eta Turkian kontzentratu ziren.

ETXERAKO EHUN-GAIEN TXIKIZKAKO MERKATARITZA

4.000 enpresatik gora dituen sektorea. Horietako 220k 1 M € baino gehiago fakturatzen dute urtean. Katalunia, 
Andaluzia eta Madrilen kontzentratzen dira. Inditex eta Adolfo Domínguez dira enpresarik nagusienak. Prezioen 
beherakadaren ondorioz kaltetuta izan da azpisektorea; eta beheranzko joera hori mantendu egingo da.

KIROL-ARTIKULUEN TXIKIZKAKO MERKATARITZA

9.300 saltoki biltzen ditu eta bere merkatu-kuota gorantz doa. Decathlonek, esaterako, 170 denda baino gehiago 
ditu. Azpisektoreak 4.850 M € sortzen ditu (2018).

7 Acotex. https://www.acotex.org/content-web-acotex/media/2020/03/200318_np_acotex_sobre_medidas_urgentes.pdf

MERKATARITZA-GUNEAK

Espainian 563 merkataritza-gune daude (Aecc - Asociación Española de Centros Comerciales). 16M m2 eta 
ia 34.000 merkatari biltzen dituzte.

2018ko beren datuak: 45.225 M €, ia 2.000 M bisita, ia % 18ko merkatu-kuota (BPGaren % 0,7 eta zerbitzu-sek-
torearen % 5,7).

LOW COST eta OUTLETAK

Online lehian aritzen diren eragilerik handienak ondokoak dira: Amazon, Zalando, Vente Privee, Primark, Uniqlo 
eta Carrefour (azken hiruak berriak dira). Lehia hori biziagoa da urteko zenbait une zehatzetan: Black Friday, Sin-
gles Day, Prime Day eta Blue Monday delakoetan. Aliexpress, Alibaba ere merkatura sartu dira. Azkenak El Corte 
Inglésekin hitzarmen bat sinatu berri du. Neinver taldea da liderra Espainian; eta bigarrena Europa-mailan. Es-
pazioaren % 95eko okupazioa lortu du. Outleten kuotak gora egin du, % 15ean kokatu arte (2018).

JANTZIGINTZAREN BANAKETA

61.313 saltoki daude Espainian (-% 1,4). Fakturazioari dagokionez, autonomia erkidegorik nagusienak Madril, 
Andaluzia eta Katalunia dira (% 17,2, % 16,2 eta % 15,7ko kuotak, hurrenez hurren).

Formatuei erreparatuz, espezializatutako kateak dira beren fakturazioa gehien handitu dutenak. Ondorioz, 
beren merkatu-kuota zabaltzen jarraitzen dute (% 33,9raino iritsi dira). Outleten salmentak salmenta guztien % 
15 dira dagoeneko.

Kantar Worldpanel delakoaren arabera, 2018. urtean Primark izan zen erosketa-banaketaren liderra 10,4 milioi 
eroslerekin. Horren atzetik El Corte Inglés (9,9 milioi), Decathlon (9,4 m.), Zara (8,2), Carrefour (7,5 m.), H&M (6,8 M.), 
C&A (4,9 m.), Stradivarius (4,8 m.) eta Pull&Bear (4,6) datoz, bai eta Lidl ere.

Azpisektoreka eta Acotexen arabera, Emakumezkoa da lider fakturazioan (Gizonezkoa atzetik). Horien atzetik, 
bolumenaren erdiarekin, Etxea eta Haurrak azpisektorea. Joeren bilakaera berdintsua izan da, 4 sektore horietan, 
1999-2018 epealdian.

Merkataritza-formatuka eta beti ere Acotexen arabera, % 40 Supermerkatuek banatzen dute; espezializatu-
tako kateek % 25a, marka anitzeko dendek % 17 pasatxo; outlet delakoek % 15 eta, azkenik, saltoki handiek beste % 
8,5a banatzen dute.

Erreseina operatiboei dagokienez, femeninoa eta osagarriak dira liderrak. 120 biltzen dituzte bien artean. 
Ondoren datoz haurrak (40), generikoa (30), intimoa (20), maskulinoa (21), apainketak (7) eta ezteietakoa (7). Sail-
kapena berdina da saltokien zenbakiari eta azterturiko 8 erreseinei dagokienez.

Azpisektore horietako fakturazioari dagokionez, ordea, Generiko/Mistoa da liderra eta ondoren datoz Feme-
ninoa, Haurrak/Gazteak eta Osagarriak (oso berdintsuak), Intimoa, Maskulinoa (aurrekoaren erdia), Ezteietakoa 
(aurrekoaren fakturazioaren erdia) eta Apainketak; azken hau oso urruti, zifra oso xumeak agertuz.

E-COMMERCE

Goranzko joera argia azaltzen duen azpisektorea da. Hurrengo 5 urteotan asko haztea aurreikusten da. Aurrera 
egite geldiezina online kanalean, zeina geroz eta garrantzitsuagoa baiten. Merkatuen eta Lehiaren Batzorde Na-
zionalaren (Cnmc) arabera, 2019n Espainiako merkataritza elektronikoaren bolumen osoaren % 8 suposatu zuen 
2.993,1 M €-raino iritsi arte jantzietan (+% 29) eta 394 M €-raino larru eta oinetakoetan (aurreko urtean baino % 1,3 
gehiago)3. Kantar txostenak, ordea, % 7an kokatzen du 2018. urtean.

Online sektoreak hazkunde geldiezina agertzen du 2019tik. Beste banaketa-kateek (denda propioak, marka 
anitzekoak, txokoak edo frankiziak), ordea, behera egiten dute. Zentzu horretan, denda fisikoen % 77k Wi-Fi linea 
dauka; % 50ak ikus-entzunezko ekipamenduren bat; % 25ak RFID; % 2k denda birtuala eta beste %2k probagela 
adimendunak1,4. Txosten horrek berak dio online salmentak moda salmenten % 5 suposatu zuela 2020an eta 
galdeketan parte hartu zutenen % 79k adierazi zuen gora egingo dutela, ziurrenik, datozen urteotan. % 2k, ordea, 
behera egingo dutela uste du.

Txosten horren arabera, online erosleen profila ondokoa da: % 38 plataforma horretako emakumezko erabil-
tzaile-erosleak ziren dagoeneko (% 62a ez zen eroslea); % 28a gizonezko erosleak eta % 72a erabiltzaile ez erosleak. 
Atal honetan, erosleen % 50 35-54 urte bitarteko tartean kokatzen da. Jarraian ondokoak datoz: 25-34 tartea (% 
23), 16-24 tartea (% 17) eta 55-74 tartea (% 10).

2020 Espainiako online modaren txostenaren arabera, 2019.urtean moda salmentek Espainian sortu zuten 
balioaren % 9,3a Sarearen bitartez sortu zen. Goranzko joera horrek ez du etenik izan 2012. urtetik aurrera, 2019n 
% 1,9raino iritsi arte.

Online salmentek moda salmentek Espainian duten balioaren % 9,3 suposatzen dute dagoeneko. Eta salmen-
ten bolumenaren % 6,6.

Jantziei dagokienez, % 62 kanpoan saldu zen, % 13 kanpotik iritsi zen eta % 25 Espainian ekoiztu eta saldu zen. 
Larru eta oinetakoen kasuan ondokoak dira zifra horiek: % 70 (Espainiatik kanpora), % 8 (kanpotik Espainiara) eta 
% 22 (Espainiaren barruan).

Kategorien arabera, oinetakoek dute lidergoa beren salmenten pisuari dagokionez. Jarraian etxerako ehun-
-gaiak, jantziak eta oinetakoak datoz. Kantar txostenaren arabera, aitzitik, oinetakoek dute lidergoa (salmenten 
% 10,4) eta Osagarriak (% 8,7), Jantziak (% 6,4) eta Ehungintza (% 5,5) datoz atzetik.

Shein8 aplikazioaren gorakada isilaren ondorioz erosketak egiteko gehien erabiltzen den aplikazioa bilakatu 
da Estatu Batzuetan, Amazonen aurretik, eta beste herrialde batzuetan (Espainia barne). Honela, lehen lekua izan 
du Android eta iOsen. Hastapenetan She Inside zuen izena Shein aplikazioak eta bere jatorria nahiko ezezaguna 
da. 2008n sorturiko B2C moda-merkataritza elektroniko azkarreko nazioarteko plataforma gisa deskribatu izan 
da. 15 mila M $-eko merkatu-balioa du egun. Moda-xehekariak Txinan du bere egoitza eta bere ekoizpen-kate 
propioa kontrolatzen du. Diseinu eta prototipatzetik hasita, eskuratze eta fabrikaziotik igaroz. Honela, aldaketak 
egon ahala bere ekoizpena joera eta eskera global berrietara egoki dezake. Ezarri duten estrategia TikTokek 
aplikatzen duenaren oso antzekoa da: eduki sortzaileak eta erabiltzaileak algoritmoen bitartez lotzen ditu, azken 
horien ohiturak denbora errealean ulertu ahal izateko.

8 https://ecommerce-news.es/shein-supera-a-amazon-como-la-aplicacion-de-compras-mas-instalada-en-ee-uu/

Kantarrek9 Espainiako online modari buruz egin duen txostenak (Prodwarek babestua) dio 2019. urtean Espai-
nian saldutako 100 jantzitik bost Interneten bitartez saldu zirela, salmenten % 7,4 suposatuz (% 5,9 aurreko urtean). 
Egondako gorakadarik handiena da, 2012n % 1,4 baino ez baitzen. 100.000 biztanletik gorako hiriren batean bizi eta 
goi-mailako ikasketak dituen 35-54 urte bitarteko emakumea da liderra segmentu honetan. Halere, erabiltzaileak 
geroz eta anitzak eta zabalagoak direla esan daiteke. 136 €-koa da batez besteko gastua (128 2018n; 107 2016n).

Azkenik, Espainiako online moda salmenten jatorria eta jomuga aztertuz gero, % 58 Espainiatik kanporantz 
izan zen; % 32 herrialdearen barruan eta, azkenik, % 10 kanpotik Espainiara, beti ere Espainiako online modaren 
inguruko 2018 txostenaren arabera.

9 https://www.kantarworldpanel.com/es/Noticias/Informe-de-la-moda-online-en-Espana-2019

2. MODA-SEKTOREA AUTONOMIA ERKIDEGOETAN
Aztertu ditugun txostenei1,2,3 esker jarraian azaltzen dugun lurralde-argazkia atera daiteke. Valentziako Erki-

degoa eta Katalunia dira liderrak moda-negozioan. Galizia eta Andaluzia 3. eta 4. lekuan daude, hurrenez hurren. 
Madrilgo Erkidegoak Gaztela-Mantxa gainditu du 5. postuan eta Kanariar Erkidegoa Kantabriaren aurretik dago.

Valentziako Erkidegoa

Garrantzitsua da, oinetakoen industriako enpresen kontzentrazioaren ondorioz (4.963 enpresa; +% 1,7). Enpresa 
guztien % 51-52 suposatzen dute eta atzetik ehungintza (% 29,1) eta jantzigintza (% 18,8) datoz. % 0,1 galdu du, nahiz 
eta negozioa % 1,8 igo. Sektorean lan egiten duten langileei dagokienez ere liderra da. Oinetakoen bere sektore 
indartsua azpimarratu beharra dago: 2019ko urtarrilean erkidegoko industria guztien % 51 biltzen zuen. Argitaratu 
diren azken estatistiken arabera, emaitza positiboak izan ditu fakturazio eta esportazioei dagokienez.

Katalunia

Kataluniak tradizio handia dauka ehungintzan eta jantzigintzan eta liderra da fakturazioari dagokionez. Ai-
tzindari izan zen Espainiako ehungintzan. Negozio-zifrarik handiena agertzen duen autonomia erkidegoa da eta 
bigarrena enpresa kopurua aintzat hartuz gero, Valentziako Erkidegoaren atzetik. Deslokalizazioak, ordea, eragin 
handia izan du bere sektorean. Sektoreak 4.465 enpresa ditu guztira: % 54, 8k jantzigintzan lan egiten du; % 40,3k 
ehungintzan eta beste % 4,9ak larru eta oinetakoen sektorean. Ondorioz, jantzigintza da Erkidegoko sektorerik 
nagusiena.

2.800 enpresa biltzen ditu, 70.000 profesional, bere negozio-bolumena 15.000 milioi euroak gainditzen ditu, 
Kataluniako BPGaren % 6.

Aipagarriak dira ere esportazio-zifrak: 6.300 M €-tik gora (esportazioek % 7,4 egin dute gora).

Pandemiak gutxien kaltetu dituen erkidegoetako bat da.

Erkidegoak enpresa-kluster bat dauka, Modacc10 izenekoa. Bere enpresen helburuen artean dago gizarte- eta 
ingurumen-iraunkortasunaren kudeaketan laguntzea BCORP erreminten bitartez, Generalitataren ACCIÓ proiektu 
pilotuaren babesarekin. Hona hemen bere kideetako zenbait: Bóboli, Original Buff, SA, Punto Blanco, Naulover, The 
Animals Observatory, Fanjoya, Col&Bri eta T2T Solutions.

Nabarmentzekoa da ere 080barcelonafashion izeneko babes- eta sustapen-ekimena.

Galizia

Jantzigintza da garrantzirik handiena duen azpisektorea. Sektoreko 1.253 enpresetatik, % 61-62k jantzigintzan 
lan egiten du1, 2. Ehungintzak % 33,9ko pisua dauka eta larru eta oinetakoen azpisektoreak % 4ko pisu xumea. Ai-
patzekoa da erkidegorik nagusiena dela langile-kopuruari dagokionez, Inditex taldeari esker (Zara eta Pull&Bear).

Jantzigintzak eta ehungintzak Galiziako manufaktura-industria guztien %10 suposatzen dute, bai erantsitako 
balioari bai enpleguari dagokionez ere: 17.000 langile baino gehiago biltzen zituzten 2019n11. Esportatzeko duen 
gaitasun handia ere nabarmendu beharra dago (ia 6.500 milioi euro), bere esportazioek Estatuko ehungintza 
sektoreko esportazioen ia % 30 eta Galiziako esportazio guztien % 15 suposatzen baitute. Datu horien eskutik, 
Galiziako moda-sektorea automobilgintza, elikagaigintza edo metala bezalako sektoreen ondoan kokatzen da.

10 https://www.modacc.cat/es/
11 https://www.agenciasinc.es/Noticias/Nace-el-Centro-Tecnologico-Textil-de-Galicia

Nahiz eta pisu demografiko txikia izan Espainia mailan, hirugarren tokian mantentzen da 11.130 langilerekin eta 
1.739 M €-ko negozio-bolumenarekin, industria-sektoreko Enpresen Egiturazko Estatistikaren arabera. Galiziak, 
aitzitik, ez du pisu handiegia sektorean aktibo dituen enpresei dagokienez, 1.255 sozietate aktibo baino ez baititu, 
Madrilgo 2.119en edo Gaztela-Mantxako 1.261aren aurrean.

Pandemiak 8.500 milioi euroko galerak ekarri dizkio Galiziako sektoreari, atzera egin du bere esportazioen jo-
muga diren kanpoko merkatu guztietan, Polonian ezik (235 Inditex denda); eta % 40ko galerak izan ditu Espainiako 
fakturazioan. Beheranzko joera horrek jarraipena izan zuen aurtengo lehen hiruhilekoan: Pili Carrera, Dolores Pro-
mesas edo Tuc-tuc bezalako enpresek itxi egin dute eta beste enpresa ospetsu batzuek galera garrantzitsuak izan 
dituzte: Bimba y Lolak % 27 edo Cointegak (Galiziako ehungintzaren patronala) % 40ko galerak bere salmentetan.

Inditexek eta Cointegan (Galiziako sektorearen patronala) sarturiko sektore honetako enpresek, Espainiako 
larru eta oinetakoen sektoreko erakunde garrantzitsuenekin batera, parte-hartze aktiboa izan zuten Industria, 
Merkataritza eta Turismo Ministerioak aurkeztu duen Interes-adierazpeneko (IA) dokumentuan.

Europako funtsen epelean, Galiziako Xuntak 1.100 milioi eurotik gora mobilizatu nahi ditu erakunde publiko eta 
pribatuen arteko lankidetzetan urtean 200.000 tona biskosa (egurra jatorri duen ehun-zuntz bat) ekoizteko gai 
izango den faktoria bat sustatzeko xedearekin. Xuntaren3 beraren hitzetan, urtean 150.000-200.000 tona ekoizteko 
gaitasuna izango du faktoriak eta iraunkortasun-estandar gorenak ezarriko ditu, basoek gizarteari eskaintzen 
dizkioten ekosistema-zerbitzuak sustatuz eta abangoardiazko teknologia aplikatuz.

Confederación de Industrias Textiles de Galicia - Cointega12 delako patronala 1988. urtean sortu zen Galiziako 
ehungintza eta moda bultzatu eta hobetzeko xedearekin. Ehungintza eta modaren sektoreak pisu handia izan du, 
historian zehar, erkidego honetako enpresa-egituran eta enpresa-arrakastaren adibide garbiak eskaintzen ditu. 

Andaluzia

Galiziak baino enpresa gehiago ditu moda-industrian, baina aipatuak baino langile gutxiago. 2.319 enpresa 
ditu: % 51-52 jantzigintzan; % 32,6 ehungintzan eta beste guztiak (% 16) larru eta oinetakoen azpisektorean.

Nabarmentzekoa da erkideagoren fakturazioan egondako % 1,9ko hazkundea. Ekonomia-adierazle guztiek, 
esportazioak barne, bilakaera positiboa agertzen dute.

Madrilgo Erkidegoa

Langile kopuruari dagokionez egin du gora gehienbat: 8.000 langiletik gora zituen 2018n, aurreko urtean bai-
no % 9,5 gehiago. Bere negozio-zifra ere 861 M €-taraino igo zuen, 2.119 enpresarekin (aurreko urtean baino ia % 
2 gehiago). Enpresen % 66a jantzigintzaren azpisektoreari dagokio; % 26a ehungintzari eta beste % 8,6a larru eta 
oinetakoen sektoreari. Aipatu beharra dago ere esportazioek % 6 egin zutela gora 2019n, 1.925 M €-taraino iritsi 
arte (hamar urte lehenago izandakoaren ia bikoitza).

Nabarmentzekoa da ere sektorea bultzatzeko xedearekin sorturiko ekitaldi klasiko bat: Mercedes Fashion Week 
delakoa, 2008. urtean sorturiko Pasarela Cibeles ekimen aitzindariaren lekukoa hartu zuena.

Azpimarratzekoa da ere Udalak eskaintzen duen babesa, Madrid Capital de Moda (https://www.madridcapi-
taldemoda.com) ekimenaren bitartez gauzatzen dena.

12 http://www.cointega.com

Balearrak

Balearretako ehungintza eta jantzigintza egoera oso larrian daude egun, etorkizunari begira teknologia-, 
antolakuntza-, ekoizpen- eta merkataritza-izaerako alderdi guztiek hutsune nabariak baitituzte. Horrez gain, 
modernizazio- eta babes-falta argia hauteman daiteke sektorean. Oso atomizatua dagoen sektore bat da, 
ekoizpena eskulanean oinarritzen duten mikroenpresekin.

Sektoreak oso pisu txikia dauka Balearretako ekonomiaren barruan, bai negozio-bolumenari zein enpleguaren 
garrantziari dagokienez. Oinetakoak fabrikatzeko azpisektorea da enpresa eta afiliatu gehien dituena eta bere % 
75a Mallorca eta Menorcan kontzentratzen da. Ez dago tokiko heziketa-eskaintzarik irletan13.

Bere antzinatasunagatik eta azken 50. urteotan izan duen jarraitutasunagatik adlib Moda delakoa nabarmendu 
beharra dago: Pitiusak hippy mugimenduan ezbairik gabe oinarritutako berezko moda estilo orijinal eta artisaua 
sortu zuten eta esportatzeko gai izan diren leku bakanen artean daude egun. Izenak askatasuna esan nahi duen 
ad libitum latinismoa du jatorri eta bere goiburua ondokoa da: ‘nahierara jantzi zaitez, baina estiloarekin’. Estilo 
hori irlaren bizi-estilo erlaxatuaren isla da eta bere arrakasta ez zen ustekabean iritsi, 1970eko hamarkadako 
lehen ekimenekin batera egunera arte mantendu den promozio-ekipamendu handi bat jarri baitzen martxan.

Euskadi

Merkataritza-sektoreak Euskadiko BPGaren ia % 11 suposatzen du; 138.000 langile biltzen ditu −horietako 83.000tik 
gora txikizkako saltokitan−, bai eta ia 39.000 denda. Euskal merkataritza mikroETEtan dago oinarritua gehienbat, 
merkataritza-enpresetako % 78k 2 soldatako baino gutxiago baititu, eta % 93k 5 langile baino gutxiago14. Acotexek 
2019n lortu zituen datuen arabera, ehun-gaien saltokietan urtean gehien gastatzen duen hirugarren autonomia 
erkidegoa da: 527,2 € pertsonako.

Eustatek (Euskal Estatistika Erakundea) argitaratu dituen 2019ri buruzko zifrak oso ezberdinak dira, beren iduriz 
563 establezimendu baitaude moda-industriaren forma ezberdinei (ehungintza-ehunen fabrikazioa, larrugintza, 
lanerako jantzien edo barruko jantzien fabrikazioa, etab.) lotuta. Establezimendu gehienek kanpoaldean erama-
teko jantziak egiten dituzte (195 negozio), bai eta jantziak eta osagarriak ere (121 establezimendu). Iturri berdinaren 
arabera, 2017. urtean industriak 6.000 langile biltzen zituen eta euskal industria-sektorearen ekoizpen osoaren % 
3,2aren erantzule zen. Diseinutik haraindi doan sektore bat da, Euskadin osotasunean eginiko produktuak baitira15.

Donostiako Tabakalera kultura zentroan Kutxa Fundazioak Kutxa Kultur Moda izeneko programa jarri du abian. 
Programak tokiko diseinua sustatzen du, sektorearen ikusgarritasuna handitzeko. Horrez gain, heziketa eta beren 
proiektuak garatzeko baliabideak eskaintzen dizkie diseinatzaile gazteei.

Ondoko taulek fakturazioak islatzen dituzte Autonomia Erkidegoka (Acotex, 2019), Autonomia Erkidegoen sail-
kapena (2019) fakturazio-bolumenaren arabera, milioi eurotan, bai eta langile eta enpresa kopuruaren arabera, 
unitatetan (INE eta Gizarte Segurantzari jarraiki, 2019).

13 http://www.caib.es/sites/observatorideltreball/f/96232
14 https://www.irekia.euskadi.eus/es/news/67168-consejero-javier-hurtado-anunciado-millones-ayudas-sector-del-comercio-tex-

til-calzado-consejo-gobierno-2021 (2021eko apirila)
15 https://www.eldiario.es/euskadi/blogs/gazteberri/potencial-moda-made-in-euskadi_1_6663918.html (2021eko apirila)

Azkenik, Euskadiren kasuan interesgarria litzateke aipatzea Eustat 2020 Txostenak16 ehungintza, jantzigintza, 
larru eta oinetakoen azpisektoreei buruz agertzen dituen zenbait datu. Honela, Euskadiko industria-balio eran-
tsiari dagokionez (prezio korronteen %), ehungintzak 0,7-0,8 inguru suposatu du 2008tik gaur arte (metalurgiak, 
bere aldetik, % 28); eta balio erantsiaren bilakaera (2009ko) -21etik 5,4ra artekoa (2017) izan da. Sektoreko langi-
leen kostua txikiena izan da manufaktura-industriaren barruan (27.744 € langileko, 2017n), nahiz eta hazkundea 
handiagoa izan (% 6,2). Industria-adarren barruan okupatutako langileen ekarpenak % 2,6 suposatu zuen eta % 
62 emakumezkoak izan ziren, industria osoaren batez bestekoaren gainetik. Sektoreak industria-enpleguaren % 
0,8 xumea bermatzen du; eta % 73ko enplegagarritasuna 20 soldatakotik beherako establezimenduetan.

10 langile edo gehiagoko establezimenduak soilik aintzat hartuz, teknologia-berrikuntzaren bat duten 40 enpresa 
daude (23, produktu; eta 32, prozesu); 17 abian daude eta 5ek porrot egin dute. Teknologikoa ez den berrikuntzari 
dagokionez, eta beti ere 10 langile edo gehiagoko establezimenduetan, 28 hauteman dira. 23 antolakuntza-arloan 
gauzatu dira; eta beste 5ak komertzializazioan. Ordenagailuen eskuragarritasun eta erabilerari loturiko indizean 
% 90era iristen ez den industria-sektore bakarra da (% 88,7).

Banda zabaleko konexio finkoak Banda zabaleko konexio finkoak

Guztizkoa ADSL Kablea 
(zuntz optikoa)

Bestelako ko-
nexio finkoak Guztizkoa Telefono mugikorra 

3G edo gehiago
Modem USB 3G 

edo gehiago

2017 2018 2017 2018 2017 2018 2017 2018 2017 2018 2017 2018 2017 2018

Guztizkoa Ekonomia 97,7 95,0 60,7 59,9 57,8 65,6 4,3 5,1 84,6 89,4 82,5 88,5 60,4 62,9

Guztizkoa Industria 98,4 98,6 69,3 67,7 50,5 60,4 4,6 4,9 87,9 89,7 87,4 88,9 59,5 60,0

Ehungintza, joskintza, 
larrua eta oinetakoak 97,5 99,6 66,9 75,1 42,0 52,8 4,9 0,7 80,1 85,4 77,7 85,4 50,3 62,7

16 Informe del Panorama de la Industria Vasca 2020. https://www.eustat.eus/elementos/Panorama-de-la-Industria-Vasca-2020/
inf0017177_c.pdf

2008-2007 epealdian egondako inbertsio garbiaren bilakaera aztertuz gero ikus daiteke sektoreak behera-
kadarik handiena izan duela (-% 70,8), industria osoaren % 0,2 suposatuz.

Jarraian sektorean egondako gastuaren banaketa ikus daiteke (ehungintza, jantzigintza, larru eta oinetakoak), 
mila €-tan eta gastuarekiko ehunekotan.

Guztira Barruko I+G Kanpoko 
I+G Makinak Beste ezagupen 

batzuk Heziketa Komerzializazioa Diseinu eta 
prestaketak

1.693 65,7 0,0 14,4 0,0 0,0 8,2 11,6

Sektorerako geroz eta garrantzitsuagoa den eta urtetik urtera handituz doan Erosketa-turismoa izeneko 
fenomenoari dagokionez, Bartzelona da oraindik turistei jantzi gehien saltzen dizkien Espainiako hiria eta nazio-
-mailako salmenta guztien % 50era iristen da. Atzetik Madril dator, % 33rekin eta askoz urrutiago Malaga, % 6rekin.17

Moda iraunkorraren arloan, Gipuzkoako Foru Aldundiak Donostia Moda Klusterra18 sortu du. Klusterrak 40 en-
presa biltzen ditu (SKFK edo Ternua tartean) baina baita diseinatzaile, heziketa-zentro, saltoki edo fabrikatzaileak 
ere. Bere xedea da sozialki eta ingurumenari dagokionez arduratsua den eta EBko irizpideak beteko dituen moda 
sustatzea. Slow Fashion Nextek proiektuarekin batera lan egiten du bere hastapenetatik. Aldundia ekitaldi-egutegi 
oso interesgarri bat garatzen ari da, ekoizpen eta kontsumoko egiazko tokiko kultura oso bat sortzeko xedearekin.19

Bukatzeko, nazio-mailan eta Inditexek bezalaxe, Tendam taldeak (Cortefiel iraganean) bere jarduketa erabat 
eraldatu du, negozio-eredu berrien bila. Bestalde, influencer, blogger eta modan aditu direnen arabera ondokoak 
dira arrakastatsu izateko aukerarik handienak dituzten Espainiako markak: Mi&Co, Yellow and Stone, Masscob, 
PepaLoves, Cortana, Kling y Brownie, besteren artean.

17 El comercio textil en cifras. Acotex 2018.
18 http://donostiamoda.eus/es/inicio/
19 https://www.diariovasco.com/gipuzkoademoda/san-sebastian-moda-festival-gipuzkoa-20210514202931-nt.html

3. MODA COVID-19AREN AURREAN, ESPAINIAN
COVID-19aren pandemiak diru-sarrerak % 20an gutxitu ditu 2007. urtearekiko eta % 35-40ko beherakada 

osagarria aurreikusten da 2020rako (6-7 mila M €), The Boston Consulting Groupek (BCG) eta EYk20 egin duten 
azterlanaren arabera.

Pandemiaren eragina berehalakoa izan da eta ondokoak bezalako alderdi erabakigarriak ekarri ditu:

• denda eta enpresen itxiera;
• Enpleguak aldi baterako edo estrukturalki lan-merkatutik kanpo;
• fakturazioaren % 28-40ra iritsi diren kostu operatiboak (alokairu eta soldatak);
• dendan saldu ezingo den inbentario baten erosketa. Inbentario horrek, ondorioz, balioa galduko du 

merkatuan;
• Ia enpresa guztiek (% 97,5) ez dute likidezia nahikorik hil eta erdiko konfinamendu-epealdi batean gastu 

operatiboei aurre egin ahal izateko.

Krisiaren eragina konfinamenduaz haraindi joango da eta, horrenbestez, egiturazko arazo bat sortuko du 
sektorean. Moda-sektorearen egungo kostu-egitura ez da bideragarria, salmentek % 40 egin baitute behera urte 
osoan zehar. Horrek esan nahi du zenbait establezimenduk beren langileria murriztu beharko dutela eta saltokiak 
itxi beharko dituztela, langileak kaleratuz ondorioz. Urte osoan 65.000 lanpostu galduko direla aurreikusten da. 
EYren ikerketen arabera, enpresen itxierak laurden batean gutxituko du sektorearen fakturazioa.

Txostenaren arabera, konfinamenduan emandako aste bakoitzak 250-300 M €-ko galerak ekarriko dizkie 
Espainiako saletxeei.

Vepee eta Modaesek21 300 enpresarik handienei egin dien inkestan ikus daitekeenez, % 54k ez zituen bere hel-
buruak lortu 2019n eta, ondorioz, galerak izan zituen. Portzentaje hori % 89raino igo da 2020an. 2019n, enpresen % 
43k enplegua sortuko du. 2020an, aitzitik, % 66k bere plantilla murriztuko du. % 75ek dio Covid-19ak eragina izan 
zuela bere enpresan. % 64k dio 2022ra arte ez dela aurreko egoerara bueltatuko. % 91k uste du ekonomia globalak 
behera egingo duela, mundu osoan zein Espainian. Galdeketan parte hartu dutenen % 89k uste du bere enpre-
sa-jarduerak dezente edo zertxobait egingo duela okerrera. Hona hemen oso adierazgarria den datu bat: 2019n 
% 80k aurreikuspen positiboak zituen enpresa-jarduerari dagokionez; 2020an, % 5ek baino ez.

20 Informe sector moda en España. Análisis del impacto de la crisis del covid-19. Ernst & Young 2020
21 Barómetro Vepee y Modaes de empresas de moda en España 2020 (10. edizioa).



Iturria: Vepee/Modaes barometroa.

2012 eta 2020 bitartean, esportazioek % 38tik % 36ra jaitsi ziren. % 30ek nazioarteko merkatutik irtetea aurrei-
kusten du eta % 75ek merkatu berriak esploratu nahi ditu.

Banaketari dagokionez: % 17 marka anitzekoak; % 19 denda propioak; % 59 online; % 2 frankiziak; eta % 3 txokoak.

Galdeketan parte hartu duten enpresek 
estrategia-sorta zabala eta anitza agertu 
dituzte, beren konpainiak eraldatzeko xe-
dearekin. Ondoko grafikoak aipatuak biltzen 
ditu: enpresa-dimentsioaren, eragiketen, 
negozio-ereduaren eta banaketaren artean 
aldaketen % 75 biltzen dituzte.

% 75ek, halaber, egoera txarra edo oso 
txarra zela adierazi du. Besteen kasuan, 
erdipurdikoa edo ona zen.

“Barometro” horrek berak dio Espainian, 
sektoreak, aurrerapen minimoak egin di-
tuela zirkulartasunerantz eta askoz gehiago 
sakondu beharra dagoela berrerabiltze- eta 
birziklatze-prozesuetan eta konpromiso eta 
kontzientziazio askoz ere handiagoa behar 
dela, bai eta lankidetza eta berrikuntza han-
diagoak ere, inplikaturiko eragile guztien 
aldetik. Balio-katean ehunak birziklatzen dira dagoeneko, zuntzak birsortu eta ekoizpen-bitartekoak maximizatu 
egiten dira. Baina ezinbestekoa da estrategiak kontsolidatzea eta hobetzea. Espainian hondakinen % 20 birzikla-
tzen da bakarrik eta % 70 esportatu egiten da azkenean. Zentzu horretan, txosten honetako Birziklatzea Espainian 
atalean jasotako azken zifrek oso bestelako datuak adierazten dituzte.

Izan ere, ehungintzak aurrean dituen erronketako nagusienetako bat ingurumen-aztarna da, inpaktu negatibo 
itzela baitu. Ehunak, beren diseinua eta manufaktura, gehienetan, birziklatzeko oso zailak dira. Egungo gure jan-
tzietan ikus dezakegun ehun natural eta kimikoen nahasketak benetako arazo bat dira eta konponbidea ondokoa 
litzateke: ehungintzak erabili beharko lituzkeen ehunen inguruko mundu-mailako legedi zorrotza adostea eta 
birziklatze-dinamikak ezartzea, sektorerako eskuragarri dauden beste alderdi askoren artean. Aukera izugarriak 
daude. Horrenbestez, pentsamoldea aldatu eta konpromisoak hartzeko unea iritsi da.

Azken 15 urteotan fast fashion delakoak bere ekoizpena bikoiztu egin du eta bere erabilera (jantziei ematen 
diegun erabilera-epea) % 36an murriztu da. Galdeketan parte hartu zutenen % 73k adierazi zuen iraunkortasuna 
dela sektorearen joera nagusia; ondoren slow fashion delakoa dator, % 36arekin. Nabarmendu beharra dago 
galdeketan parte hartu dutenen % 41aren ustez garrantzitsua dela enpresarentzat; % 44ak garrantzi ertaina 
esleitu zion; eta % 15arentzat garrantzi eskasekoa da. % 36aren ustez kontsumitzaileen eskakizun bat izango da; 
% 32arentzat markaren ospea eta irudia; % 16aren ustez bezero berriak erakarriko ditu; eta % 16arentzat, beste zio 
batzuk. Covid-19 efektuak jarrera-aldaketa hori bizkortu egin du.

Prezioen gaiari dagokionez, Covid-19a eta gero enpresen % 65ek uste du egonkor mantenduko direla beren 
enpresan, 2019ko maila berdintsuetan. Nabarmentzekoa da, aitzitik, % 25aren ustez prezioak ez direla mantenduko 
sektorearen barruan, 2019n iritzi bera zuen % 62aren aurrean; eta % 43aren ustez behera egingo dute ziurrenik (% 
6 2019n). Halaber, enpresen % 39k uste du deskontuak erabilgarriak izango direla salmentak igo ahal izateko. % 
75aren ustez, ordea, negatiboa izango da sektorerako.

Nazioartekotzeak behera egin du urtetik urtera 2011tik aurrera eta galdeketan parte hartu dutenen % 75 ez 
da kanpoko inolako merkatutan sartuko 2020n. Aurreko urtean % 48koa zen portzentaje hori. Esportazioak % 36 
murriztu dira 2019n, 2011ko % 45 horretatik. Halere, 2020ko datuak falta zaizkigu oraindik.

Kontsultatutako enpresen % 75ek uste du Covid-19ak eragin handiagoa izan duela beren sektorean herrial-
deko ekonomia osoan baino eta % 64k uste du 2022tik aurrera edo geroago bueltatuko direla aurreko egoerara.

Halaber, beste sektore ekonomiko eta sozial batzuetan egondako eragina oso larria izan da. Honela, manu-
faktura-industriaren kasuan saletxeak itxi eta ehun-gaien ekoizpena, oinetakoen eta jantziak egiteko makinen 
ekoizpena gelditu egin dira. Eta bitartekari eta banatzaileei egindako salmentak hutsaren hurrengoak izan dira. 
Manufaktura-industriaren egoera bereziki larria da, bi arrazoirengatik: lehenik, eta banatzaileak ez bezala, ezin 
duelako merkataritza elektronikora jo; eta, bestetik, bere kostu operatiboak merkataritza-enpresa1,3 horien baino 10 
puntu altuago direlako. Merkataritzaren egoera kaskarraren ondorioz, beste sektore batzuk arazoak izan zituzten 
ere. Horietako bat logistika da, bere jarduerak behera egin baitzuen dendetako inbentarioak berritu ez zirelako; 
beste bat merkataritza elektronikoa izan zen, ziurgabetasun ekonomikoaren eraginaren pean baitago oraindik. 
Era berean, merkataritza-gunetako enpleguak behera egin du; saltokien itxiera ekarri duten lokal profesionaletako 
jabeak edo alokairuetan egondako ez ordaintzea.

Hori guztiaren ondorioz, gizarte- eta lurralde-arrakalak gora egin du Espainian eta Covid-19ak gehiago era-
gin die kualifikaziorik gabeko langileei edo udalerri txikienei, bertan baitaude gutxien saltzen dituzten saletxeak.

Indarrean dagoen merkataritza-lokalen alokairuari dagokionez azterlanak dio araudi-gai eztabaidagarrien 
kasuan Espainiako legediak ez dituela COVID-19a bezalako ezohiko egoerek dakartzaten arriskuak arautzen, 
pacta sunt servanda printzipioaz, Kode Zibilean ezinbesteko egoerei lotuta ageri den jurisprudentziaz eta rebus 
sic stantibus21 doktrinaz haraindi.

Pacta sunt servanda: Kode Zibileko 1255. artikulua (Aldeen borondate-autonomiaren printzipioa). Kontratuak 
ezinbesteko egoera berariaz aurreikusi badu, klausula horretan ezarritakoari jarraituko zaio. Bestela, maizterrak 
errenta ordaintzen jarraitu beharko du, ezinbesteko egoerei loturiko jurisprudentziaren inguruan jarraian jasotzen 
denari eta rebus sic stantibus klausulari kalterik egin gabe.

Rebus sic stantibus: Jurisprudentzia eta doktrina eraikitzeko printzipioa.

Kontratu bat aldatzea edo deuseztatzea ahalbidetzen du aipatua sinatzerakoan aintzat hartu ziren baldintzak 
ezustean aldatu badira, beti ere: i.) baldintza berriak ezin aurreikusizkoak badira; eta ii.) kontratua sinatu duten aldeen 
arteko oreka suntsitu badute. Horrenbestez, kontratua betetzeko ezintasun bat eskatzen du. Errenta ordaintzeko 
zailtasuna lokalak itxi eta merkataritza-jarduera eteteko aginduaren ondorio zuzena izan bada, COVID-19aren 
osasun-krisia aldeen arteko oreka suntsitu duen ez aurreikusizko egoera bat dela uler daiteke.

Kasuaren arabera, murrizte edo atzeratze bat erabaki liteke errentaren ordaintzeari dagokionez alarma-egoera 
indarrean dagoen bitartean. Kasu larrienetan, bestalde, errentaren ordaintzea etetea erabaki liteke.

Hori guztiaren ondorioz, kontratuak berriz negoziatu behar izan dira: errentaren ordaintzean egondako hu-
tsuneak; atzeratzeak; errenta murriztea; legezko fidantza aplikatzea eta/edo errentari loturiko berme osagarriak, 
egindako murrizketarekiko proportzionala, alarma-egoera bukatu eta gero berme horiek osatzeko betebeharrarekin.

Lan-arloan, aski ezagunak dira enplegua mantentzeko xedearekin ABEE espedientetan proposatu diren ekono-
mia-, teknika- antolakuntza- eta ekoizpen-izaerako neurriak. Aipatuak 11/2020 Errege Lege Dekretuak, martxoaren 
31koak, Gizarte- eta ekonomia-arloan presako neurri osagarriak ezartzen dituena COVID-19ari aurre egitekoak 14. 
XG araututa dauden sektoretan aplikatu dira.

Horiez gain, lan-arloko beste neurri ugari aurreikusi ziren ere; esaterako, estatuko enpleguko zerbitzu publikoan 
adostu ziren horiek: aldi baterako kontratuen tratamendua eta deuseztatzea; langileen berehalako diziplina-
-kaleratzea, errendimendu baxuarengatik; oporrak COVID-19aren krisiaren barruan soilik hartzeko baimenak 
enpresaburuari; lan-jardunaldien banaketa irregularra; ordu estrak konpentsatzea; azpikontratatutako zerbitzuak; 
heziketa-jardueren etetea; enpresa-kotizazioan egondako akatsen gainordain eta zehapenen deuseztatzea, etab.

Espainiako modaren txosten ekonomikoaren arabera 3 industrietan (ehungintza, jantzigintza eta larru eta 
oinetakoak) egondako jaitsierarik handiena ekainean eman zen: soldatakoek % 15,9 egin zuten behera 2019ko hil 
horrekin alderatuta. Egun, 125.068 langile ditu Gizarte Segurantzan afiliatuta: % 6,6ko eta 8.907 langileko galera. 
Industria-jarduerak urtetik urterako % 80ko jaitsiera izan zuen apirilean.

Sektorearen motore izaten ohi diren esportazioek % 74,5eko jaitsiera historikoa izan zuten, merkataritza glo-
balean egondako uzkurduraren ondorioz.



Salmentetan egondako gale-
ren urteko metatzea 2021eko 

maiatzera arte, Acotexen 
arabera

Inportazioei dagokienez Txinak, Espainiako industriaren hornitzailerik handienak, 
% 17,3an igo zituen ehungintza, jantzigintza, larru eta oinetakoen sektoreko bere 
produktuen salmenta lehen sei hiletan, aurreko ekitaldiko epealdi berberarekin 
alderatuz gero.

Ehun-gaien merkataritzari buruzko 2021eko datuak eta pandemiak merkata-
ritzan izan duen eraginari buruzko datuak Acotexen22 arabera. Sektorea pande-
miak ekarri duen krisi sakon batean dago oraindik. Horri, txertatzean egondako 
atzerapena eta Madrilgo Erkidegoan ospatuko diren hauteskundeen behar baino 
lehenagoko deialdia (ziurgabetasuna sortzen dute, beti, kontsumitzailearengan) 
gehitu behar zaizkio. Sektoreak likidezia behar du, zorpetzea etetea, atzerapen 
bat ICO maileguen ordainketan eta konponbideren bat merkataritza-alokairuen 
ordainketarako, salmentak gora egiten hasten diren arte.

Azkenik, azpimarratu beharra dago Informe Impacto Covid-19 y Consumo 
Consciente (Dirse23) delakoak, Nesiren Txostenak eta Otro Consumo para un Mun-
do mejor24 izenarekin OCU erakundeak egin duen azterlanak diotenaren arabera 
portaera-aldaketa bat egon dela kontsumitzaileen portaeran, etikoagoak eta 
iraunkorragoak diren aukeren alde.

22 https://www.acotex.org/barometro/
23 https://www.dirse.es/informe-impacto-covid-19-consumo-consciente/
24 https://nesi.es/wp-content/uploads/2019/07/Otro-consumo-para-un-futuro-mejor-Informe-visual.pdf

4. INDUSTRIAKO ELKARTE GARRANTZITSUAK
Interesgarria da aipatzea sektorearen zati bat lobby-izaerako erakundetan bildu dela. Elkarte asko daude eta 

ez dago guztiak aipatzerik txosten honetan, nekagarria bailitzateke. Confederación Moda España konfederazioak 
sektoreko elkarterik garrantzitsuenak biltzen ditu: Federación Española de Empresas de la Confección (FEDECON), 
Agrupación Española del Género de Punto (AEGP), Asociación Española de Fabricantes de Marroquinería (ASEFMA), 
Asociación de Creadores de Moda de España (ACME), Asociación Empresarial del Comercio Textil, Complementos 
y Piel (ACOTEX), Asociación Española de la Peletería (SFA), Asociación de Expertos en Derecho de la Moda (AEDM), 
Asociación Ibérica de Reciclajes Textiles (ASIRTEX) eta Asociación de Moda Sostenible de España (AMSE), etab. 
Baina beste batzuk daude ere eta jarraian laburki azalduko ditugu.

Elkarte horietatik, ekintza ezberdinak aurreikusi dira. Horiek guztiak Confederación Moda España eta FICE 
(Federación de Industrias del Calzado Español) erakundeen gidaritzapean gauzatuko dira baina ehun bat en-
presa eta Industria, Merkataritza eta Turismo Ministerioarekin batera, balio-katea eraldatu eta iraunkortasuna 
eta zirkulartasuna sustatzeko xedearekin. Ekimen horiei esker, lehiakorragoa eta iraunkorragoa den industria 
bilakatzeko kritikotzat jo diren teknologiak eta gaitasunak barneratuko dituzte sektoreko enpresek, kapilaritaterik 
handiena bermatuz balio-kateko katebegi bakoitzean. Horrez gain, lankidetza-modu berriak, hornikuntza-kateko 
berrikuntzak eta ekonomia zirkular digitalaren eredua zenbatestea proposatzen dute.

 CYTIC Consejo Inter Textil Español

http://consejointertextil.com

Consejo Intertextil Español izeneko kontseilua nazio-mailako ehungintza-sektoreko elkarte eta federazio ez-
berdinek osatu zuten 1979ko urriaren 22an. Bere kideen koordinazio- eta ordezkaritza-organo gorena da.

Besteren artean, kotoi, artile, zeta, estanpatu, tindatze eta etiketatuaren azpisektoreetako industria-talde 
handiez osatutako lobby bat da, funtsean. Modaren Sari Nazionalak bultzatu ditu ere.

Ondokoak dira bere kideak: ATEVAL, AITPA, FITEXLAN, FNAETT eta FTS. Azken lauek TEXFOR osatzen dute.

Jarraian, Kontseiluaren ekosistema jaso da.

Bere webguneak Espainiako ehungintzaren zifrak eta bere kideetako erreferentziak jasotzen ditu.

Industria, Energia eta Turismo Ministerioarekin batera, 2013. urtean Modaren Sari Nazionalak sustatu zituen. 
Sari horiek, egun, Letizia Erreginaren babesa dute. Horrez gain, Espainiako ehungintzaren nazioartekotzea eta 
langileen lan-hitzarmen kolektiboa sustatzen ditu. Hariki eta Ehunen Plan Sektorialak eta Etxerako Ehun-gaien 
Plan Sektoriala kudeatzen ditu.

 Ateval

Asociación de Empresarios Textiles de la Comunidad Valenciana 
izeneko erakundea. 1977. urtean jaio zen eta bere sektorerako lobby 
bat da. Azken hilotan, Iraunkortasun Memoriak egiten lagundu die bere 
kideei, laguntza ekonomiko zuzenak eskainiz.

 Texfor

2010. urtean sortu zen TEXFOR, Ehungintzaren konfederazioa. Enpresak biltzen ditu eta 3.894 kide ditu egun, 
ETEak gehienak. Guztien artean, 42.873 langile dituzte; eta 4.755 M €-ko negozio-zifra.

Ondokoetan dago ordezkatua: CIE - Consejo Intertextil Español, CEOE, FTN - Fomento del Trabajo Nacional, etab. 
Heziketa, ingurumen, berrikuntza eta laguntzei loturiko zerbitzuak eskaintzen dizkie, besteren artean, bere kideei.

Organigrama

 Euratex

European Textile and Apparel Confederation konfedera-
zioa da EURATEX. Europako ehungintzaren eta jantzigintzaren 
interesak babesten ditu EBko erakundeen aurrean. Sektoreko 
industria europarraren ordezkaria den heinean, Europar Bata-
sunean ehun-gaiak eta jantziak fabrikatzeko baldintza egokiak 
sustatzearen alde lan egiten du EURATEXek.

Consejo Intertextil Español delakoa Espainiako kidea da 
EURATEXen aipatu erakundea 1995. urtean sortu zenetik eta 
bere Gobernu Batzordeko kide da ere. Solaskidea da Espainia-
ko Administraziorako, sektorea Europan defendatzeko politikak 
koordinatzeko.

Espainia 6. lekuan dago EURATEXeko kide diren herrialdeetako 
sailkapenean, 10.371 milioi €, 8.005 enpresa eta 128.100 langilere-
kin. Bere aurretik Italia, Turkia, Alemania, Frantzia eta Erresuma 
Batua daude.

 Ginetex

GINETEX Ehungintzaren Zainketarako Etiketatzearen 
Nazioarteko Elkartea da. Parisen sortu zen 1963. urtean 
eta Espainiako bere ordezkaria Consejo Intertextil Español 
delakoa da.

GINETEXek ehun-gaiak etiketatzeko nazioarteko siste-
ma bat sortu zuen, ikurretan oinarritua. Erabiltzen diren 
piktogramak erregistratutako markak dira herrialde 
gehienetan eta GINETEXen jabetza dira. Zainketarako 
etiketatze-sistemak informazio egokia eskaintzen die 
kontsumitzaile eta ehungintzaren enpresei, ehun-gaiak 
tratatzeko. Ikurrek irudikatzen dituzten prozesuen xedea 
da atzerakorik ez duten kalte guztiak saihestea.

GINETEXek zainketarako etiketatze-sistemaren ikurrak zehaztu eta sustatzen ditu eta beren hedatze teknikoa 
koordinatzen du nazioartean. Beren aplikaziorako funtsezkoak diren osagai teknikoak bere erregelamendu tekni-
koetan jasota daude. Zainketarako etiketatze-sistema mantendu egin da garapen tekniko eta ekologiko berriak, 
kontsumo-ohituretan egondako aldaketekin batera, kontuan izaten direla bermatzeko.

GINETEXeko kideak nazio-mailako erakunde asko dira. Erakunde horiek (erakunde bat herrialde bakoitzeko) 
ehungintza, produktuen txikizkako salmentako enpresak eta ehungintzaren zainketan interesatuta dauden bes-
te eragile batzuk ordezkatzen dituzte. 22 dira: Alemania, Austria, Belgika, Brasil, Danimarka, Eslovakia, Eslovenia, 
Espainia, Finlandia, Frantzia, Grezia, Holanda, Italia, Japonia, Lituania, Norvegia, Portugal, Erresuma Batua, Txekiar 
Errepublika, Suedia, Suitza eta Tunisia.

 Aenor

AENOR AEN/CTN 40 “Ehungintzak”, Normalizazio Teknikorako Batzordea. Bere xedea da gure sektorea arautu 
eta normalizatzea eta 1.315 UNE arau zehaztu ditu dagoeneko.

Ondokoen inguruko arauak zehazteko ardura duen Batzorde bat dago:

• Zuntz, hari, bihurritutako, sokagintza, ehun eta fabrikatutako beste ehun-gai batzuk.
• Ehungintzarako materiala, tratamendu ezberdinetarako beharrezkoak diren produktu osagarriak barne.
• Ehungintza eta jantzigintzarako makinak; beren osagaiak eta osagarriak.
• Jantzien neurriak zehazteko sistemak.
• Ehun-estaldurak.
• Ehun-gai teknikoak, terminologia, definizio, sailkatze, izendatze, ezaugarri eta proba-metodoei dagokienez.
• Ehunek eta ehun-gaiek suaren aurrean duten portaera.
• Zuntz, hari, bihurritutako, sokagintza, ehun eta fabrikatutako beste ehun-gai batzuk.
• Jantzien neurriak zehazteko sistemak.
• Ehun-estaldurak.
• Ehun-gai teknikoak, terminologia, definizio, sailkatze, izendatze, ezaugarri eta proba-metodoei dagokienez.
• Ehunek eta ehun-gaiek suaren aurrean duten portaera. Ehungintza, beharrezko produktu osagarriak 

barne

Ondoko gaiak ez ditu jorratzen ordea, besteren artean:

• Ehungintza eta jantzigintzarako makinak; beren osagaiak eta osagarriak.
• Josteko makinak.
• Langilea babestea soilik helburu duten manufakturatutako ehun-gaiak.
• Erabilera medikorako soilik manufakturatutako ehun-gaiak.
• Beren izaeraren eskutik, beste industria-prozesu batzuetan ere erabiliak izan daitezkeen produktu 

osagarriak.
• Osagai elektrikoetako segurtasun- eta fidagarritasun-eskakizunak.

Ondoko arauak nabarmentzekoak dira: Ekodiseinuari loturiko ISO 14.006, Erantzukizun Sozial Korporatiboari 
buruzko ISO 26.000 edo argitaratu berri den Garapen Iraunkorraren Kudeaketarako ISO 37.101.

Consejo Intertextil Español kontseiluko kide den edozein enpresa AEN/CTN 40 batzordeko kide izan daiteke. 
Batzordeak honako Azpibatzorde (AB) eta Lan-talde (LT) hauek ditu:

• AB1 Sendotasunak eta kolorearen neurria
• AB2 Proba fisikoak
• AB3 Ehun-gai teknikoak
• AB4 Jantzigintza
• AB5 Zorurako ehun-estaldurak
• AB6 Ehun-materialen proba kimikoak
• AB7 Puntu-lanak
• AB8 Ehunen portaera suaren aurrean
• AB9 Ehungintzarako makinak eta osagarriak
• LT1 Bihurrituak eta ehunduratzeak
• LT2 Geoehunak
• LT3 Arrantza-sareak eta sokagintza
• LT5 Zuriketa
• LT6 Zintak eta eslingak
• LT8 Haurrentzako jantzien segurtasuna

Eta Europako Normalizazio Batzordeko (CEN) eta Estandarizaziorako Nazioarteko Erakundeko (ISO) ondoko 
batzordeei lotuta dago:

• CEN/WS62 Oso fina den artilearen etikatzea. Praktika-kodea
• CEN/TC 120 Laguntza elikagaiak garraiatzeko zakuak (Ez dago aktibo)
• CEN/TC 134 Zorurako ehun-estaldurak eta erresilienteak
• CEN/TC 168/WG 3 Kate, kako, kable, eslinga eta osagarriak. Segurtasuna. Ehun-eslingak
• CEN/TC 189 Geo sintetikoak
• CEN/TC 214 Ehungintzarako makinak eta osagarriak
• CEN/TC 248 Ehun-gaiak eta ehungintza-produktuak
• ISO/TC 38 Ehun-gaiak
• ISO/TC 72 Ehungintzarako makinak eta osagarriak
• ISO/TC 133 Jantzien neurrientzako sistema eta izendapenak
• ISO/TC 219 Zorurako estaldurak
• ISO/TC 221 Geosintetikoak



29

MODA-SEKTOREA ETA EHUNGINTZA ESPAINIAN

Berrikuntza, heziketa, legedia eta beste gai batzuk

 Moda España

Confederación de empresas de la Moda de España edo Moda España erakundea25 2013. urtean sorturiko 
erakunde-plataforma handi bat da. Bere xedea da gure herrialdeko modaren balio-kate osoa biltzea. Sektoreko 
elkarterik esanguratsuenak biltzen ditu. Horietako zenbait txosten honetan dagoeneko aipatu badira ere, jarraian 
Moda Españako zenbait kide jaso ditugu: Federación Española de Empresas de la Confección (FEDECON), Agru-
pación Española del Género de Punto (AEGP), Asociación Española de Fabricantes de Marroquinería (ASEFMA), 
Asociación de Creadores de Moda de España (ACME), Asociación Empresarial del Comercio Textil, Complementos 
y Piel (ACOTEX), Asociación Española de la Peletería (SFA), Asociación Empresarial de Fabricantes y Comerciantes 
Mayoristas de Artículos de Regalo (REGALO FAMA), Asociación de Expertos en Derecho de la Moda (AEDM), Aso-
ciación Ibérica de Reciclajes Textiles (ASIRTEX), Asociación de Moda Sostenible de España (AMSE), etab., bai eta 
Autonomia Erkidego ezberdinetako beste zenbait elkarte ere.

 ACME

Asociación Creadores de Moda de España (ACME)26 izeneko elkartea irabazi-asmorik gabeko elkarte profesional 
bat da. Bere xedea da egile-modako Espainiako enpresen interesak defendatzea, erreminta ezberdinak eskainiz 
beren lehiakortasuna handitzeko. Moda eta osagarriak diseinatu eta fabrikatzen dituzten 74 marka biltzen ditu egun.

Modesto Lomba, Jesús del Pozo, Elio Berhanyer, Antonio Pernas, Ángel Schlesser eta Roberto Verino disei-
natzaileek sortu zuten 1998. urtean, sektorearen alderdi ekonomiko eta kulturalak defendatzeko xedearekin. 
Diseinuarentzat (bere sorkuntza- eta merkataritza-alderdietan) onurak ekarri dituzten jarduerak bultzatzen ditu, 
Espainian zein atzerrian.

25 https://www.modaespana.org
26 https://creadores.org

5. EHUN-GAIEN BIRZIKLATZEA ESPAINIAN
Birziklatzea 200 mila milioi dolarreko27 industria bat bilakatu da. Bere balioa, ordea, ñimiñoa da kontsumo-eko-

nomiaren guztizko balio globalarekin alderatuta: azken horrek 86,6 trilioiko balioa izan zuen 2019n28.

Moda-industrian, hari eta ehun birjinaren ekoizpena ziklo biologikoan ematen den lehen-mailako ekoizpe-
naren baliokidea da. Baina oinarrizko eraikuntza-blokeak muntatzeko fotosintesiaz baliatzen diren landare eta 
algen ordez, modaren industria erregai fosiletan oinarritzen da gehienbat. Ehun-gaien % 60a gutxienez zuntz 
sintetikoekin ekoizten da egun, erregai fosilez baliatuz.

Ekoizpen-sektoreak etorkizunik ez balego bezala garatu da, baliabideak inolako begiramenik gabe erabiliz. 
Honela, desoreka global itzela sortu da, hondakin ugari ere sortuz gainera. Diseinu ekonomiko linealaren ondorio 
da. Horren eskutik, lurraren baliabideak hartu, ekoiztu eta xahutzen ditugu eta arazoak agertzen direnean, kon-
plexutasuna gehitzen dugu sarritan. Nazio Batuen Garapen Jasangarrirako 12. Helburuak gure kontsumo-ohiturak 
aldatzeko eta ekoizpen eta kontsumo arduratsu batzuen alde egiteko beharra azpimarratzen du. Helburu horrek 
dioenaren gainetik, aurreikuspenen arabera jantzien mundu-mailako kontsumoak % 63 egingo du gora 2030. 
urterako, egungo 62 milioi tonetatik 102 milioi tonara igaroz. Horrek, adibidez, 500 mila milioi kamiseta gehiago 
suposatuko luke29.

Jantziek, manufakturatutako beste produktu guztiek bezalaxe, baliabideak behar dituzte (energia eta mate-
rialak) ekoiztuak izan ahal izateko eta artikulu bakoitzak zuntzak jantzi batean prozesatzeko beharrezkoak diren 
substantziak eta esfortzuak daramatza gainean, bai eta artikulu hori garbitu eta idortzeko beharrezkoak diren 
baliabide horiek ere. Zilegi da adieraztea garatutako herrialdeetan superabit-kultura batean bizi garela: jantzi 
bat erosi, behin erabili eta bota egiten dugu. Jantzi gehienen ekonomia- eta gizarte-balioa oso baxua da.

Egun, 100.000 milioi jantzi ekoizten dira urtean munduan zehar. Modaren industria jardueraren % 60aren 
erantzulea da. Atzetik, etxerako ehun-gaien (izara, eskuoihal, tapaki, alfonbra, errezelak, etab.) azpisektorea eta 
ehun-gai teknikoak (airbag, soka, ontzi-bela, arrantza-sare, irazki, asfaltozko geruzak, etab.) datoz, % 25 eta % 
15arekin hurrenez hurren (azken sektore horrek % 40 suposatzen du Europan)30. Azken 15 urteotan ekoizpen globala 
bikoiztu egin da; baina jantziak % 36 gutxiago erabiltzen ditugu. Hau da, geroz eta arropa gehiago kontsumitzen 
dugu baina geroz eta gutxiago erabiltzen dugu, urtean 1 M Tm1 inguru sortuz. Horietako 50.000 Tm aurrekontsu-
moari dagozkio. Eta beste guztiak, postkontsumoari. Europako kasurik onenetan (Frantzia eta Erresuma Batuan), 
birziklatzeak % 8-9 bitartean daude. Ez dago Espainiari buruzko datu ofizialik baina Ecotexeko Emilio Beladiezen 
hitzetan, 2017tik aurrera ehun-hondakinak plastiko-hondakinak baino ugariagoak dira. Modaren azken Goi-bi-
leran (Kopenhage, 2019) aipatu zenez, mundu osoko jantzietako % 73k zabortegian bukatzen du eta sektorea % 81 
haziko da 2030. urtera arte, orain arte ezezaguna izan den presioa eginaz ekosistemetan. Ehun-gaien birziklatzeari 
dagokionez, 70 herrialdetik gorako 800 kide inguru dituen birziklatzearen mundu-mailako federaziorik garran-
tzitsuenak, Bureau of International of Recycling – BIR31 delakoak dio Europan % 26 suposatzen duela, Txinan % 15, 
AEBetan % 12 eta Hong Kongen % 4.

27 https://www.ft.com/content/360e2524-d71a-11e8-a854-33d6f82e62f8 
28 http://statisticstimes.com/economy/gross-world-product.php 
29 https://www.data.org.uk/news/can-biology-help-us-design-more-sustainable-textiles/
30 Centro de Innovación y Tecnología de la Universitat Politécnica de Catalunya/Barcelona Tech https://blog.cit.upc.

edu/?p=2476&doing_wp_cron=1618480318.9293429851531982421875
31 https://www.bir.org/the-industry/textiles



Ehun-gaien sailkapen ez ofiziala. Itzulpena, BioFabricate. Diseinua, M. Quirós.

Prentsan agertutako zenbait informazioren arabera Afrikak dagoeneko ohartu du ez duela bigarren eskuko 
Europako jantzien inportaziorik onartuko; Frantziak marka handietako bildumetatik soberan geratutako jantzien 
erraustea debekatuko du. Eta Espainiak berdin egingo du ere hemendik gutxira. Birziklatzearen industriaren 
hazkundea mehatxatzen duten beste egiturazko fronte batzuk daude ere. Esaterako, Txinak bere National Sword 
Policy (Ezpata Politika Nazionala) jarri berri du martxan eta % 50ean murriztu ditu G7ko herrialdeetatik jasotako 
birziklatutako hondakinen inportazioak32. Ehun-hondakinak inportatzea debekatu du ere33.

TerraCyclek jakinarazi du zabor hori guztia Japonian eta Asia-Pazifiko eskualdeko beste leku batzuetan pilatzen 
ari dela egun eta herrialde horietako erraustegiak gau eta egun ari direla lanean34.

Espainian, Hondakinak Kudeatzeko Estatuko Esparru Planak prestaketaren % 50era iritsi nahi du 2020an hon-
dakinak berrerabiltzeari eta birziklatzeari dagokionez. Halaber, 2025eko urtarrilaren 1etik aurrera ehun-gaien 
hondakinak gaika eta bananduta bildu beharko ditugu espaloian eta Europako legediak dioenaren arabera, 
2030eko urtarrilaren 1etik aurrera ezingo da berrerabili edo birzikla daitekeen hondakinik zabortegietara bota.

Moda-re izeneko plataformak Espainian jasotzen den erabilitako arropari buruzko Analisia aurkeztu berri 
du CONAMA Ingurumenari buruzko Biltzar Nazionalean35. Gure herrialdean aitzindari den azterlan horrek nazio-
-mailan jasotzen diren arropa-hondakinen kantitatea kuantifikatu du. Datu horiek Autonomia Erkidegoka azaldu 
dira, merkatuan lan egiten duten eragileak identifikatuz, eta hondakina hobeto karakterizatzen lagunduko du. 
Informazio hori oso garrantzitsua da sektorerako, batez ere Hondakinei buruzko Lege-proiektuak hondakinak 
kudeatzeko berezko sistema izatea agindu dion une honetan. Horrenbestez, ehun-hondakinak bananduta bildu 
beharko dira eta fabrikatzaileek beren ekarpena egin beharko dute merkaturatzen duten jantzi bakoitzak ekarriko 
duen hondakinaren kudeaketarako.

32 https://www.ft.com/content/360e2524-d71a-11e8-a854-33d6f82e62f8 
33 https://phys.org/news/2018-01-china-import-upends-global-recycling.html 
34 https://www.ft.com/content/360e2524-d71a-11e8-a854-33d6f82e62f8
35 https://modare.org



Bota aurretik jantziak batez beste zenbat erabiltzen diren inguruko datuak. 
Iturria: Euromonitor International Apparel & Footwear 2018.

Birziklatzearen eta egongo diren aldaketen eskutik sektoreak erronka ezberdinak izango dute aurrean etorki-
zunean: esaterako, ehunen birziklatze mekanikoari dagokionez oraindik ebatzita ez dauden alderdiak (kremailera, 
botoi, zuntz edo material ezberdinak bereiztea); edo birziklatze kimikoa (zuntzak disoluzio bidez bereiztea).

Berreskuratze eta Birziklatzearen Espainiako Federazioa36 (FER) 
eratua dago dagoeneko eta sektorearen elkarterik nagusia da. 
Patronal izaerakoa, azken hiru hamarkada luzetan kudeaketa-en-
presen interesak sektore ezberdinetan babestu ditu, ehungintzan 
barne. Sektoreko korronte europar nagusienetan parte hartzen dute, 
Ehungintza Dibisioko Euric delakoan esaterako. Honek bere batza-
rretan jorratzen dituen gaien artean daude, adibidez, Ekoizlearen 
erantzukizun hedatua delakoari buruzko arauak eta orri teknikoak. 
Orain dela gutxi, RECek eskari bat egin dio MITECOri: Ehungintza Dibi-
sioan lan-talde berezi bat sortzea 2025ean indarrean sartuko diren 
lege berrien ondorioz etorriko diren aldaketak aztertzeko xedearekin.

Iraunkortasun osoa eta birsortzailea lortzeko, ereduaren trantsizioan deskonposizioa sartu beharko da, 
biodegradagarritasuna alegia; onura asko baditu ere, birziklatzea ez baita konponbidea, ez da nahikoa. Kon-
ponbideen artean daude espazioa murriztea zabortegietan, baliabide birjinen gaineko presioa txikitzea, ur- eta 
energia-kontsumoa, tindagai edo finkatzaileen erabilera murriztea eta jantziak erabiltzeari edo fabrikatzeari 
loturiko arazoei aurre egitea.

Naturaren oreka dinamikoan, espezie deskonposotzaileak −rol oso berezi eta zehatzak dituzten organismo anitz 
eta ugariren batailoia− lehen-mailako produktoreak bezain garrantzitsuak dira. Deskonposiziorik gabeko mundu 
batean, landare eta animaliak etzanda geratuko lirateke eta denbora gutxi igarota bizitzeko beharrezkoak diren 
nutrienteak agortu egingo lirateke, naturaren dinamismoa eten egingo litzateke eta planeta, egun ezagutzen 
dugu bezalaxe, desagertuko litzateke. Egungo moda-industriak ez du deskonposizioa aintzat hartzen diseinuak 
egiterakoan eta, horrenbestez, ez du inolako deskonposotzailerik barneratzen. Zuntz guztiek biodegradagarrita-
sun onbera baterako diseinatuta dauden arte trantsizio-teknologiak beharrezkoak izango dira deskonposizioak 
uzten duen hutsunea betetzeko.

36 https://www.recuperacion.org/



Ehun-hondakinen kudeaketaren prozesu orokorrak. Iturria: Intertex; M. Quirósek egokitua.

Zuntzen birziklatze kimikoa ikerketa eta garapen garrantzitsuen xede izan da azken urteotan eta, dirudienez, 
teknologiak zuntz- eta nahasketa-aukera zabalarekin egin dezake lan. Prozesu hori naturak egin duena antzera-
tzetik gertuago dago. RPET delakoa ez bezala, birziklatze kimikoaren produktuek lehengai birjinen kalitate berdina 
agertzen dute eta, halaber, industria askoko lehen-mailako ekoizpenean erabiltzen dira ere37 38 39. Funtsean, des-
konposizioaren eta lehen-mailako ekoizpenaren arteko loturak birsortzen dituen teknologia bat da eta erabilga-
rriagoa den ekoizpen-osagai bat ekoizteko egiten du lan, osagai horren aukerak zabalduz. Testuinguru honetan, 
beharrezko alderantzizko logistika eta sailkapena murriztuago daude baina ohiko birziklatzea baino emaitza 
erabilgarriagoak lortzen dituzte. Industria-materialetan aditu den GreenBlue GKEk adierazi du birziklatze kimikoak 
nahiko energia gutxi behar duela eta potentzial operatibo eraginkorragoa agertzen duela, lehengaien iturrietatik 
(PET delakoaren antzera) gertu egongo liratekeen eskala txikiko instalazioetako sare banatu bat balitz bezala40.

Espainiako egungo birziklatze-sektorea jaioberria da, oinarrizkoa, eta ez du heldutasunik. Valentziako Erkidegoak 
lidergoa hartu duela dirudi. Pentsa daiteke Europar Batasuneko kide garen heinean aplikatuko zaizkigun baldintza 
berrien ondorioz birziklatze-sektorea oraindik garatzeke dauden beste helburu batzurengana gerturatuko dela.

“Reciclaje + textil + España” hitzak erabiliz Interneten egin berri den oinarrizko bilaketa orokor batean 600 
emaitza agertu ziren. Emaitzak eleconomista.es webgunean argitaratu dira. Bilaketa horren balorazioa txosten 
honen irismenetik at geratzen da eta, ondorioz, ez ditugu emaitza horiek baloratu edo aztertu.

Birziklatzearen arrakasta eskasa azaltzen duten zenbait zio daude. Horietako bat da jantziak ez direla beren 
erabileraren amaiera aintzat hartuz diseinatu eta fabrikatu. Nazio Batuek diote zirkulartasuna ez dela % 9ra iristen 
mundu-mailan. Oinarrizko eta bistako osagai hori kritikoa da eta, horrenbestez, sektorearen konpromisoa sendo-
tu eta Europa-mailako arau berriak betetze aldera industriak baliabideak kudeatzeko prozesu naturaletan jarri 
behar du bere arreta; izan ere, natura maisu baita iraunkor izaten, ez baitu hondakinik sortzen, giza-kontzeptu bat 
da auzokoekin harmonian bizitzea lurraren bizitzaren birsortzea ekiditen duten substantzia kaltegarririk ekoiztu 
gabe. Ulertu berri dugun eta aplikatzen hasi garen bide luze bat da.

37 https://www.chemistryworld.com/features/recycling-clothing-the-chemical-way/4010988.article 
38 https://cordis.europa.eu/article/id/411525-discarded-textile-now-a-raw-material-for-the-chemical-and-textile-industries 
39 GreenBlue. (2017). Chemical recycling. Making fiber-to-fiber recycling a reality for polyester textiles. 
40 https://www.engineeringnz.org/news-insights/doing-things-differently-allbirds/

Birziklatzean, teknologia-eraginkortasunaz haraindi eta onura ekonomikoaren eta bilatzen dugun zirkular-
tasun horren alde aintzat hartu beharreko beste alderdi bat ingurumen-ondorioak dira. Egun, aski ezaguna da 
birziklatutako poliester-tereftalato edo RPET-a kontsumo eta industria osteko hondakin plastikoak urtuz lortzen 
dela eta poliester-zuntz berri bat bilakatzen dela. Birziklatutako plastikoek osagai kimiko toxiko ezberdinak dituzte 
(antimonio, lixiba eta sugar-atzeratzaileak) eta horietako bakar bat ere ez dago, jatorriz, gizakion azalarekin kon-
taktuan egoteko pentsatua41. Baina birziklatutako poliesterrak beste bi arazo handi ditu. Alde batetik, rPET-a kalitate 
txikiagokoa da berotzean plastikoa endekatu egiten baita, materiala degradatu egiten da eta plastikoa, ondo-
rioz, erabili behar baitago (Two Sisters Ecotextilesen informazioa), azpi-birziklatze argia dakarrena ezbairik gabe.

Bestalde, eta eragin askoz txikiagorekin, rPET-ak plastikoa izaten jarraitzen du eta etxean era estandarrean 
garbitzen dugunean mikrozuntzak askatzen ditugu (124-308 mg garbitutako ehun kilo bakoitzeko). Garbitutako 
jantzi motaren arabera, 640.000 eta 1.500.000 mikrozuntz indibidual esan nahi du horrek. Askatutako mikrozuntz 
gehienek hondakin-urak tratatzeko araztegien iragazki-sistemak zeharkatzen dituzte. Horrek, geroz eta handia-
goa den mehatxua suposatzen du itsas-ekosistementzat42. Eta horren eskutik etorri da Ellen Macarthur Fundazio 
ospetsuak argitaratu duen jakinarazpena, hedabide eta albistegi gehienetan jaso dena: 2050. urtean arrain 
baino plastiko gehiago egongo da gure itsasoetan43.

Ondorioz, ezinbestekoa da aurrerapauso handiak bermatzea PET-aren birziklatzean, orain arte bilduriko ehunetan 
dauden zuntz eta zuntz-nahasketa guztiak kudeatzeko arazoak dituen sailkatze mekaniko batean oinarritu dena.

Jarraian jasota dauden hiru erreferentziak eredu ezin hobeak izan daitezke Espainiako sektorearen birzikla-
garritasunaren potentziala era esanguratsuan areagotzeko. Balizko jardunbide egokien adibide argiak dira:

• Recycling Revolution; H&M eta HKRITA eta bere ikertzaile-taldeen arteko lankidetza bat da. The Green 
Machine izeneko ikuspegi hidrotermal bat ikertzen ari dira, bai eta nahasketak birziklatzeko metodo 
biologiko bat ere44.

• SaXcell, birsorturiko ehun-zuntz birjin bat da. Kimikoki birziklatutako etxeko kotoien hondakinak apro-
betxatuz fabrikatzen da. Sailkatzea, egun, eskuz egiten da45.

• Worn Again Technologies delakoak polimero kimikoak birziklatzeko teknologia bat garatu du. Teknologia 
horrek nahasturiko ehunak maneiatzeko era berritzaileak eskaintzen ditu46.

Accentureko aholkulari diren Lacy, Long & Spindlerrek zirkulartasunari buruz argitaratu duten Circular Economy 
Handbook erreferentziazko liburua kontsultatu da, 2020 Moda-sektorea kapitulua zehazki, eta aukera eta joera 
interesgarri ezberdinak zehazten ditu. Sektorea iraunkortasunetik oso urruti dago oraindik, eta are urrutiago geroz 

41 https://www.theguardian.com/lifeandstyle/2018/feb/19/are-we-poisoning-our-children-with-plastic 
42 De Falco, F., Di Pace, E., Cocca, M. and Avella, M. (2019). The contribution of washing processes of synthetic clothes to microplastic 

pollution. Scientific Reports 9(1), 1-11. https://www.nature.com/articles/s41598-019-43023-x 
43 Ellen MacArthur Foundation. (2017). The New Plastics Economy: Rethinking the future of plastics & catalyzing action. https://www. 

ellenmacarthurfoundation.org/publications/the-new-plastics-economy-rethinking-the-future-of-plastics-catalysing-action
44 https://hmfoundation.com/recycling-revolution/
45 http://saxcell.nl/
46 http://wornagain.co.uk/

eta handiagoa den gizarte-presioari jarraiki eta fast fashion delakoak gehienbat ekarri dituen araudiei jarraiki 
Europar Batasunak lehenesten duen birsortzetik.

Mundu mailako sektoreak 0,6 T$ inguru mugitzen du eta 2030erako 1,1T$ izatea espero da. Hondakin gehienak 
kotoi eta poliesterrekoak izango dira. Azkenak 92 M Tm suposatzen ditu egun (2020) eta 2030erako 148 M Tm izatea 
espero da (% 62 gehiago). Egun, % 1 baino gutxiago birziklatzen da erabilera amaitu ostean eta 0,5 M mikrozuntzek 
itsasoan bukatzen dute (plastikozko 5 B botilaren baliokidea).

Erabilitako industria-ura guztiaren kutsaduraren % 20 ehungintzari dagokio. BEGen (2020) kasuan portzentaje 
hori % 10ekoa da eta 2030ean % 20koa izatea espero da. 2030. urterako sektoreak 118 B Tm kubiko ur (+% 50) kon-
tsumituko dituela aurreikusten da. Erabilitako zoruak ere % 35 egingo du gora.

Egun, sektorearen zirkulartasunaren balioa kalkulatu gabe dago oraindik baina ñimiñoa dela uste da . 2030. 
urtean 30-90 M US$-eko balioa izan dezake, EBITDA adierazlearen arabera (earnings before interest, taxes, de-
preciation, and amortization izeneko finantza-adierazlea; hau da, finantza-gastuen kengarritasuna baino lehen 
kalkulaturiko ustiapen-onura gordina).

Egile horiek47 diote zirkulartasuna bere hastapenetan dagoela eta arroparen enpleguaz eta birziklatzeaz 
haraindi (bere etapa dena dela, erabilera ondokoa, kontsumo aurrekoa, etab.) eskatzen duen konplexutasunetik 
urruti. Esfortzu horiek, gainera, balio-kateko zati txikiak ordezkatzen dituzte. Jantzi eta osagarrien manufaktura eta 
salmentan oinarritutako saletxeek baliabide eta energia asko behar dituzte. Horrenbestez, beste eredu batzueta-
rantz eboluzionatu beharko dute. Balio-kateko begiztak ixteari loturiko alderdiek esfortzu handiago bat eskatuko 

47 The Circular Economy Handbook Realizing the Circular Advantage. Peter Lacy, Jessica Long & Wesley Spindler. 2020. Palgrave Mac-
millan, Londres.

dute, guztion aldetik. Iraunkortasuna komunikazio eta marketin sailei dagokie, marken ospean oinarritzen baitira 
eta ez, ordea, sektoreak gauzatu behar dituen benetako eraldatze, inpaktu positibo eta aukeretan. Oraindik gara-
tzeke dagoen alderantzizko logistika alderdi oso garrantzitsua izango da sektorearen egungo linealtasuna ixteko.

Zirkulartasunari dagokionez, El País egunkarian orain dela gutxi argitaratu zen artikulu sakon batek ondorioztatu 
zuen ez dagoela horrelakorik Espainiako moda-sektorean48. Segundo bakoitzean arropaz beteriko zabor-kamioi 
baten baliokidea erre edo zabortegi batean lurperatzen dugun honetan, zirkulartasunak berebiziko garrantzia 
hartu behar du sektorerako, ekarpen positiboa egiteko aukera ezin hobea baita: arropa gehiago erabiliko da eta 
arropa erabiltzeari uzten zaionean bere materialen erabilera itxiko da, intsumo seguru, birziklatu edo berrizta-
garrien bitartez49.

Tokiko material berriak, bio, ez toxikoak, biodegradagarritasuna bermatzeko diseinatu direnak, teknologia 
berriak, etab., oso kontuan izan beharreko alderdiak dira, bai eta ekoizpen eta manufakturaren gertutasuna ere, 
funtsezkoak izango baitira hain beharrezkoa den deskarbonizaziorako.

Jantziak alokatzeko plataformak, erabilitako jantzien diseinu berria, botatzear edo konpontze-fasean dauden 
jantzien birsalmenta eta jantzien birsalmenta (Patagoniaren Worn Wear) jarraitu beharreko ereduak dira.

Cradle to Cradle izaerako egiaztagiri zorrotzenak ere (organikoa, ez toxikoa, osasuntsua, % 100 energia berriz-
tagarriak eta birziklatutako ura erabiliz, gizarte-ekitatea eta -justiziarekin egina), retail salneurriarekin (C&A Gold 
C2C)50, kopiatu beharreko eredu bideragarriak dira ere. Primaloftek isolatzailetik % 100ean birziklatutako polies-
terreko mikrozuntzak egiten ditu jaketarako; adibidez, L.L.Bean markarako. Betabrandek jaso dituen eskarietako 
arropa egiten du soil-soilik, crowdsourcing finantzazioa lortu ostean, stockak saihestuz honela. Renewcellek 
urik gabe eta 3Dz tindatzen du arropa eta kotoia eta beste substantzia batzuk manufakturarako prest dauden 
material biodegradagarriak bilakatzen ditu. RFID irrati-frekuentzia bidezko zuntzen identifikazioak trazabilitatea51 
errazten du. Azkenik, munduko moda-iragarlerik handiena den WGSN-k Adimen Artifizialaz (AA) baliatzen da bere 
iragarpenetako akatsak % 50ean murrizteko. AAko teknika bat den ikaskuntza automatikoak eskaria eta eskaintza 
batzen ditu, beharrezkoa ez den fabrikazioa mugatu eta modaren ingurumen-aztarna murrizteko.

Azkenik, Espainiako ehungintzan garrantzitsuenak diren birziklatze-proiektu, -zentro eta -enpresak deskriba-
tuko ditugu, ikuspuntu ezberdinetatik:

 
 Rehubs

2020. urtean EBko birziklatzearen hub bat eratu zen Espainia, Belgika, Italia, Finlandia eta Alemaniaren artean. 
Gure herrialdeko ordezkaria Consejo Intertextil Español delakoa da, Espainiako sektorearen ordezkari nagusia 
delako. Euratex buru duen ReHubs52 izeneko proiektu zabalago baten barruan kokatzen da proiektua.

Ehun-hondakinen sorrera 2,8 milioi tonatik 4,3-5,5 tonara handituko denez, ingurumen- eta ekonomia-izaerako 
erronka handia bilakatuko da Europak eskala handiko proiektu bat abian jartzen ez badu 2024rako aurreikusten 
den hondakinen hazkunde hori bildu, sailkatu eta birziklatzeko. Hori da proiektuak aurrean duen erronka. Euratexek 
bere kide guztiekin batera abian jarri duen Rehubs proiektuaren helburua da ehun-hondakinen egungo arazoa 
abagune bilakatzea, ehun-hondakinak bilduz eta Europar Batasunaren barruan prozesatuz.

Ehun-gaiak birziklatzeko bost zentroak Europako ekoizpen-poloetatik gertu kokatuko dira eta aurreikuspenen 
arabera 20 lanpostu sortuko dira bildu, sailkatu eta birziklatutako ehun-hondakin mila tona bakoitzeko. Horren-
bestez, 120.000 lanpostu sortuko lirateke, guztira, Europar Batasunean.

48 https://elpais.com/clima-y-medio-ambiente/2021-05-02/el-viaje-no-tan-circular-de-los-residuos-domesticos-en-espana.html
49 https://www.ellenmacarthurfoundation.org/our-work/activities/make-fashion-circular
50 The Forum of Young Global Leaders in collaboration with Accenture Strategy, “The Circulars 2018 Yearbook,” 2018, https://thecircu-

lars.org/content/resources/TheCirculars_2018_Yearbook_Final.pdf (azken bisita, 2021eko martxoaren 9an).
51 Global Change Award, “Content Thread,” 2017, https://globalchangeaward.com/winners/content-thread/ (azken bisita, 2021eko 

martxoaren 9an).
52 https://euratex.eu/wp-content/uploads/Recycling-Hubs-FIN-LQ.pdf

Texlimca S.A.

Valentziako Erkidegoan kokatua, ehun-hondakinak birziklatu eta industria-garbiketarako trapuak ekoizten ditu 
1945. urtetik. 60 produktutik gora ekoizten ditu, ostalaritzarako ehunak barne (eskuoihalak, izarak, etab.). Webgu-
nean ikus daitekeenaren arabera sektore aeronautikorako, ontzigintzarako, automobilgintzarako, siderurgia eta 
antzekoetarako lan egiten dute trapu xurgatzaileak eginaz, besteren artean. Asirtexeko kide dira.

Horrez gain, ehun-gaien birziklatzean espezialistak dira, ehun-izaerako azpiproduktuak kudeatu eta erabilga-
rriak diren beste produktu batzuk bihurtuz. Honela, beren ingurumen-zikloan mantentzen dituzte. Tokiko mailako 
beren birziklatze-planen inguruko informazioa eskatu genien baina ez genuen erantzunik jaso.

Erabilitako arropaz beteriko edukiontziak dituzte. Arropa horrek prozesu ezberdinak pairatzen ditu beren ins-
talazioetan. Prozesuak ez daude webgunean deskribatuta eta ez zaigu informazio-eskariari erantzun.

Zuzendaritza Nagusiak txosten honetarako argitaratu zuen jakinarazpen pertsonalak dioenaren arabera: “… 
Ehun-gaien birziklatzeari buruzko ikerketa oso eskasa da, nahiz eta oso finkatua dagoen produktu post-industrialen 
birziklatzeari dagokionez (buruko ehun-osagaietatik jantzigintzaraino). Ez dago tratamendurik arropa, oinetako 
eta osagarrien aurre- eta post-kontsumorako; berrerabiltzerako prestatzea geroz eta baxuagoa da gainera, 
erabiliak izan ondoren produktuek agertzen duten kalitate eskasa dela-eta”.

Asirtex

Asociación ibérica de reciclaje textil da elkartearen izen osoa eta Valentziako Erkidegoan dago. Ondoko bost 
sektoreetako ehun-gaiak birziklatzen ditu: ehun-produktuak, fabriketako soberakinak, berreskuratze eta birzikla-
tzea ilazki eta zuntz berriak fabrikatzeko, gaikako biltzea kalean jarritako edukiontzien bitartez, arropa sailkatzea 
eta berrerabiltzea bigarren bizitza bat izan dezan eta industria-erabilerarako trapuak fabrikatzea. Ezin izan dugu 
jakin zenbat kide dituen.

Webgunean zenbait txosten deskarga daitezke: erabilitako arropari buruzkoa (2016); erabilitako arroparen 
nazioarteko merkataritza Espainian (2019); ehun-hondakina; ezezaguna den errealitatea (2019) edo Covid-19ak 
etxerako ehun-gaien birziklatzean izan duen eragina.

Atsegina da ikustea kode etiko bat dutela eta Murtziako sailkatze-biltegi batean detektatu den 21 etorkin irre-
gularren balizko lan-esplotazioaren aurka agertu direla orain dela gutxi. Elkartea GJHekin konprometitua dago eta 
bere kideetako zenbaitek NBEren Mundu-mailako Ituna sinatu dute, ISO arau zorrotzak aplikatuz lan-eskubideak 
bermatzeko xedearekin.

Recover

Hilaturas Ferrék 2006. urtean Alacanten sortu zuen enpresa53 bat da. Orain dela gutxi Goldman Sachseko 
bankari ohi den Story3 Capitalek erosi zuen. Aitzindari da, Espainia mailan, ehun-gaien birziklatzean. Enpresak 
birziklatutako kotoia egiten du, ehun-hondakinetatik abiatuz eta etxean garaturiko teknologia erabiliz.

Ondokoak bezalako marka ospetsuentzat lan egin du: H&M, Wrangler, T. Hilfiger, The North Face, Billabong, In-
ditex edo El C. Inglés. Higg Material Sustainability Index sailkapenaren arabera, sektorean ingurumen-inpakturik 
txikiena duen kotoia da berea. 130 langile ditu, 20 M €-ko fakturazioa eta adarrak AEB, Mexiko eta Txinan.

Story3Capital jabe berriaren nahia da 200.000 Tm zuntz ekoiztea urtean 2025etik aurrera. Beren hitzetan, horrek 
3.000 M litro ur aurreztuko ditu eta 500.000 Ha-tik gora liberatuko ditu beste erabilera batzuetarako.

Egiaztagiri ezberdinak ditu eta produktu ugariak eskaintzen ditu.

53 recovertex.com

Hivesa Textil, S.A.

Industriak sorturiko ehun-hondakinen kopuru handiak maneiatzen aditu den konpainia. Beren jarduera on-
dokoetan oinarritzen da: birrinduak, zuntzak eta ehun-hondakinak; sintetikoak (poliester, nylon, polipropileno); 
kotoi natural eta sintetikoa; artile eta biskosak.

Alacanten kokatua, ondoko produktuak fabrikatzen ditu, besteren artean: open-end harikientzako ilazkiak eta 
karda zuri, beltz eta koloretakoak, mota guztietako betegarrientzako zuntzak, geotextil eta puntzonatuentzako 
zuntzak, isolatzaileak fabrikatzeko zuntzak, tapakiak, etab.

Amk Ouardani Recuperaciones Textiles

Valentzian kokatua, era guztietako erabilitako arropak (oinetakoak barne) handizka saltzen eta esportatzen ditu 
(Afrika, Asia eta Ekialdeko Europa), bai eta likidazioko erabilitako arropa ere. Halaber, trapu ezberdinak, izarak eta 
eskuoihalak egiten ditu. Garatzen dituen prozesuen artean daude biltze, sailkatze, tolestaketa, paketatze eta biltzea.

Eko-Rec

Andoainen (Euskal Herria) kokatua, erreferentzia da Espainia mailan plasti-
koaren (PET-aren gehienbat) ekonomia zirkularrari dagokionez. Post-kontsumo 
eta post-industria PET botilatik abiatuta ezkata gardenak eta kolorezkoak egiten 
dituzte. Horiek, ondoren, pikor, aglomeratu eta PET xafla bilakatuko dira. Material 
horiek sektore ezberdinek erabiliko dituzte (elikadura, farma, kosmetika, industria, 
etab.,) eta ontziak bilakatuko dira beste behin (PET botila edo azpilak); edo baita 
moda-osagarriak ere. Aipatzekoa da energia-iturriak bere Kogenerazio plantan 
sorturiko berezko horiek direla.

Koopera

Caritasi loturiko gizarte-elkartea54. Gizarte-egoera ahulenean dauden pertso-
nei laguntzea da bere xedea. Bigarren eskuko arropa birziklatzen du; ehungintzan 
adituak dira. Denda, Klub bat eta Upcycling proiektuak dituzte.

54 https://www.koopera.org

 Proyecto Moda-re

Nagusiki soziala den proiektua. Laneratzea sustatzen du, arroparen borondatezko ematearen bitartez55. Mo-
da-rek enplegua sortzen du Espainiako lurraldean eta gizarte-partaidetza sustatzen du jarduera eraldatzaile 
baten bitartez, berrerabiltze- eta -birziklatze-ratioak hobetuz. Horrez gain, aurrezkiak bermatzen ditu hondakinen 
udal-kudeaketan. Beren webguneko datuen arabera, zifrak honako hauek dira:

• 32.000 tona tratatu dira.
• 4.500 edukiontzi kalean, gaikako biltzerako.
• 250.000 jantzi dohatu dira dendan.
• 750 langile. Horietako 380 gizarte-egoera ahulenean zeuden pertsonak dira.
• Presentzia 30 elizbarrutitan.
• 700 boluntario.
• 100 salmenta eta dohaintza puntu: 73 denda eta 30 “bihotzdun espazio”.

 Humana

People to People Giza Federazioko kide da Humana56. Lehenak mundu osoko 30 erakunde biltzen ditu. Espainian, 
Humana Fundación Pueblo para Pueblo delakoa 1987. urtean hasi zen lanean. Egun, 550 langile baino gehiago 
ditu L’Ametlla del Vallèseko (Bartzelona) bere egoitzan zein Madril, Andaluzia, Valentzia, Galizia, Asturias, Nafarroa, 
Balearrak, Aragoi eta Gaztela-Mantxa bezalako autonomia erkidegoetan dituen ordezkaritzetan. Espainian egiten 
duen lana erabilitako arropa biltzeko jarrita dituen 5.000 edukiontziei esker da posible. Edukiontziak hiritarron 
esku daude, ia 2.000 udalerri, erakunde eta enpresa pribaturekin sinatu dituen aliantzei esker. Proiektua osatzeko, 
bigarren eskuko arropa saltzen duten 45 denda fisiko ditu Bartzelona eta bere metropoli-barrutian (20), Madrilen 
(23), Sevilla eta Granadan (bana).

Aitexen Biorex Proiektua

BIOREX proiektuak hariak lortzen ditu kimikoki birziklatutako PET-etatik eta solbolisi katalitikoari esker (glikoli-
siaren bitartez), despolimerizazio-prozesu baten bidez funtzionalizatutako polimeroetatik abiatuta. Ingurumen-
-kutsaduraren arazoari aurre egiteko eta ekonomia zirkularraren printzipioak bere eginaz, proiektuak ondokoak 
planteatzen ditu:

1. Jatorri naturaleko polimeroak erabiltzea ohiko polimero sintetikoen ordez.
2. Beren bizitza erabilgarria amaitu duten produktuen birziklatze kimikoa, hondakinetatik abiatuta poli-

mero birjinak lortzeko.

Lorturiko zuntzak izaera eta konposizio ezberdineko polimero-matrizetan egongo dira oinarrituta (webgunetik 
hartutako edukia):

• Kimikoki aldaturiko polimero-matrize biodegradagarriak. Horretarako, beren ezaugarri mekaniko, 
termiko eta funtzionalak hobetuko dituzten molekula funtzional eta/edo nanopartikulen inkorporazio 
kobalentea egingo da, estrusio erreaktiboko prozesu baten bitartez. Erabiliko diren bio jatorriko polimero 
nagusiak PLA, PHB, PBS eta beren nahasketak izango dira.

• Kimikoki aldaturiko poliolefinak (estrusio erreaktiboaren bidez), zuntza naturalekin duten bateragarri-
tasuna hobetuko duten alkoxido metalikoen inkorporazio kobalenterako.

• Kimikoki birziklatutako PET, glikolisi bidezko despolimerizazio-prozesu baten eta ondoko birpolimeriza-
zioaren bitartez. Horri esker, poliesterraren bizi-zikloa ziurtatu eta optimiza daiteke.

55 https://www.caritas.es/economia_solidaria/moda-re/
56 https://www.humana-spain.org/?lang=en

Bestalde, izaera termoplastikoko ehun-hondakinei aplikatutako ekonomia zirkularreko MELTEX proiektua 
birziklatze mekanikoan oinarritzen da. Estrategia horrek hondakin horiek berriz ere merkaturatu nahi ditu. Ho-
rrexegatik, bere xede nagusia da beharrezko gaitasunak bereganatzea ehun-hondakin termoplastikoei balio 
berria eman ahal izateko. Honela, fusio bidezko iruntze-prozesuetako material berriak ehun berriak fabrikatzeko 
erabiliko dira edo, bestela, ehungintzan aplika daitezkeen produktuak ekoizten dituzten industria-prozesuetan: 
adibidez, estrusioa, konpresio bidezko moldatzea edo injekzio bidezko moldatzea dendetarako altzariak, manikiak, 
esekigailuak, etab., fabrikatzeko.

Birziklatze mekanikoaren bitartez (birrintze + estrusioa etapa bakarrean) ehun-hondakin termoplastikoak 
birziklatzeko bideragarritasunari buruzko ezagupenak lortzea da helburua, aipatuen konposizio, formatu edo 
araztasuna aintzat hartuz. Lorturiko material berrien propietateak eta material horiek ehungintzan izan ditzake-
ten aplikazioak ebaluatzea eta, azkenik, bere ekoizpen-prozesuetan sortzen dituen hondakinen berreskuratzeari 
dagokionez ehungintzak dituen beharrak aztertzea.

EBko Resyntex Proiektua

EBko Horizon 2020 Programaren barruan dagoen proiektu pilotu57 berritzailea. Eslovenian kokatuta dagoen 
eta urtean ehun tona hondakin prozesatzeko gai den ehunak birziklatzeko planta pilotu batean oinarritzen da. 
Ehun-hondakinak kimika-industria eta ehungintzarako bigarren mailako lehengaiak bihurtu nahi ditu. Horrek, 
bere aldetik, zirkulartasuna ekarri eta bere jardueren ingurumen-inpaktua murriztuko du.

Proiektuak ehungintzaren balio-kate osoa hartzen duten teknologia berritzaileak erabiltzen ditu. Bereizitako 
ehunen hondakinak bitarteko kimikoak erabiliz tratatuko dira proteina-zuntzak bezalako baliabideak lortzeko. 
Horiei esker, itsasgarriak lortuko dira zurezko panelentzat eta zelulosa-zuntzak bioetanola ekoizteko. Etorkizun 
handia izan dezaketen hidrolisi kimikoko metodoak erabili ziren ere plastiko biodegradagarriaren ekoizpenean 
erabiliko diren lehengaiak lortzeko. Proba ezberdinak egin ziren ere poliamida (PA) eta polietileno-tereftalatoa 
(PET) berreskuratzeko prozesuetan, plastiko eta substantzia kimiko berriak ekoizteko. PET materiala degradatzeko 
prozesua ekologikoagoa eta errentagarriagoa egitea lortu zuten ikertzaileek. Kalitate goreneko tereftalato-azi-
do kimikoa industria-arloan erabil daiteke eta bigarren mailako lehengaia izan daiteke plastikoak ontziratzeko. 
Etilenglikola (berreskuratu den beste substantzia bat) desizozteko produktua izan daiteke.

Industria-sinbiosian oinarritzen dira. Horren bitartez, industria-prozesu baten hondakinak edo azpiproduktuak 
beste baten lehengaia bilakatzen dira. Honela, kimikoa bezalako ehungintzak onurak lor ditzake bigarren mailako 
ehunetako fluxuen erabileratik. Produktu kimiko berri gisa birziklatutako kalitate baxuko ehun-zuntzek bizitza berri 
bat dute, bota edo erreak izan ordez. Merkatuan ez dago zuntz-nahasketekin lan egiten duen teknologiarik oraindik.

57 http://www.resyntex.eu

Erabilitako teknologiak zuntzak beren konposizioaren arabera bereizten ditu eta gertuko infragorriko espek-
troskopia-teknologiaren erabilerarekin osatzen da. Proiektuko kideek bereizte-prozesu automatizatua etorkizunik 
oparoena duten kimika- eta entzima-prozesuekin integratu zituzten, proteina eta zelulosa oinarri duten zuntz 
naturalak, bai eta poliamida- eta poliester-zuntzak ere ateratzeko. Prozesuan hondakin solido eta likidoen tra-
tamendua eta ura birziklatzeko teknologiak integratu ziren ere.

Ehunen ekoizpen eta kontsumoaren ingurumen-eragina murriztu ahal izateko, ekonomia- eta gizarte-onurei 
uko egin gabe, norabide-aldaketa sistemiko bat egin beharra dago zirkulartasunerantz. 2020. urtean proiektuko 
kideetako bat den EURATEXek sintesi-dokumentu58 bat argitaratu zuen. Dokumentuak ekoizlearen erantzukizun-
-politika hedatuari (EEH) buruzko gomendioak biltzen ditu, erakundearen ustez horietako gehienak ekonomia-
-eredu linealetarako sortu baitziren. Proiektuan, kimika- eta birziklatze-prozesuen bitartez, post-kontsumoko 
ehunetako balioa aprobetxatu eta inflexio-puntu bat lortu dute ziklo itxiko ehungintzarako. Esloveniako plantak 
funtzionatzen jarraitzen du.

Europako Batzordeko CORDIS webguneak ikerketa-arlo ezberdinetan abian dauden eta ira-
ganeko proiektu asko biltzen ditu. Horien artean birziklatzea, material berriak eta ehungintzaren 
prozesuak xede zituzten59 proiektuak aurki daitezke, baita Espainiako kideren baten parte-hartzea 
izan duten horiek ere.

Ikerketa Eta Berrikuntza Espainiako Ehungintzan

Teknologiaren gorakadak eta aurrerapenek eragin izugarria izan dute moda-sektorean eta egiazko iraul-
tza bat ekarri dute material, prozesu, erabilera-amaiera edo baita ogibidetan ere. Azken horien artean dago 
influencer delakoen agerpena, esaterako, bi kontzeptuen (moda eta teknologia) uztartzerik gabe ez bailegoke 
influencerrik egongo.

Beharrezko iraunkortasunak eta (asmo-izaera handiagoa duen) sektorearen berrantolaketak berrikuntzaren 
sarrera ekarri dute txosten honetako nazioarteko atalean sakonago aztertu diren alderdi askotan. Atal honetan, 
nazio-mailan dauden teknologia-zentro nagusienak jorratuko ditugu, bai interesgarriak diren beste proiektu 
isolatu batzuk ere. Atal honen amaieran Espainiako teknologia- eta berrikuntza-zentro ospetsuenak biltzen dituen 
Taula bat jaso da, bai eta informazio zehatzagoa ere: eskaintzen dituzten zerbitzuak, kokapena, webgunea, etab.

Azken aldian partzuergo erraldoi bat osatu da Deloitte aholkularitza-enpresa, Consejo Intertextil Español, 
ModaEspaña konfederazio eta Oinetakoen Industrien Federazioaren eskutik. Partzuergo horren xedea da sekto-
rearen eraldatzea sustatuko duten Europako funtsak eskuratzea. Proiektuak sektoreko 400 enpresa baino gehiago 

58 https://euratex.eu/wp-content/uploads/EPR-position-paper-FIN.pdf
59 https://cordis.europa.eu/project/id/101000632

biltzen ditu, Inditex, Tendam edo El corte Inglés tartean. Horiez gain, administrazioak eta Repsol, Basf edo Dupont 
bezalako enpresa erraldoiak daude sartuta, 11-12.000 milioi euroko aurrekontuarekin. Iraunkortasuna sektorea 
eraldatzeko eta berritzeko ardatz estrategikoetako bat da proiektu honetarako, Europako Batzordeak aurten 
argitaratuko duen Ehun-gai iraunkorren inguruko Estrategia delakoaren zain. Dokumentu horrek, ezbairik gabe, 
hain beharrezkoa den zirkulartasuna eta iraunkortasuna bultzatuko du industriarako60.

Interesgarriak izango diren beste emaitza batzuk EBko moda eta ehungintza aztertu dituen CircularInnoBos-
ter izeneko proiektu europarraren horiek izango dira. Bere xedea da hogeita hamar bat enpresa iraunkorragoa 
den eredu baterantz gidatzea. Espainian egoitzak dituen Italiako akademia-erakunde61 batek aipatu proiektuan 
parte hartzen du.

 Fedit

Fedit Espainiako Teknologia Zentroetako Espainiako Federazioa da. 1996. urtean sortua, bere xedea da Be-
rrikuntza, Garapen Teknologikoa eta Ikerketa pribatua sustatzea, enpresen lehiakortasuna Teknologia Zentroen 
sendotzearen bitartez handitzeko.

I+G+b pribatua Espainian dinamizatzen duten eragile garrantzitsuenen artean dago eta enpresen aliatu 
garrantzitsua da beren lehiakortasun- eta nazioartekotze-estrategia zehazterako. Federazioak lurralde osoan 
barreiatuta dauden 34 Teknologia Zentro biltzen ditu. Aipatuek 5.000 langile inguru dituzte eta 21.000 enpresa 
zerbitzatzen dituzte urtean. 2018. urtean, Fediten sarturiko zentroek 310 milioi euroko diru-sarrerak izan zituzten. 

Fedit nazioarteko elkarte eta erakunde ezberdineko kide da. Bertan, Espainiako Teknologia Zentroetako intere-
sak ordezkatu eta defendatzen ditu. Esaterako, EARTO – Ikerketa eta Teknologia Erakundeetako Europako Elkarteko 
Batzorde Exekutiboan sartuta dago eta INSME – Enpresa Txiki eta Ertainen aldeko Nazioarteko Sareko Batzorde 
Exekutiboaren sortzaileetako bat da.

Ehungintzaren ordezkariak honako hauek dira: Inescop, IBV, Aitex, eurecat, ctcr, besteak beste.

Autonomia Erkidegoka

Esanguratsuenak diren erakunde batzuk aipatuko ditugu. Jarraian, halere, Zentroetako koadro xehea jaso 
da, Autonomia Erkidegoka.

KATALUNIA

Intertex

Terrassako Ehungintza Ikerketa eta Industria Lankidetzarako Institutua Kataluniako Unibertsitate Politeknikoak 
1962. urtean sortu zuen akademia-unitate bat da. Bere xede nagusia da ehungintza eta antzeko arloei loturiko 
ikerketak sustatzea, bai eta industria-lankidetza sustatzea ere proba, peritatze, normalizazio-, homologazio- eta 
egiaztatze-lanen bitartez.

Tokiko, Estatu-mailako eta Europako finantzazio publikoari esker edo enpresa pribatue-
kin sinaturiko hitzarmenen eskutik abiatutako I+G proiektuetan parte hartzen du institutuak. 
Institutuaren beste xedeetako bat ikertzaileen heziketa da eta, horrexegatik, Ehungintza eta Papergintza Ingeniari-
tzako Sailen arteko Doktorego Programan eta Ingurumen Ingeniaritzako Doktorego Programan parte hartzen du.

Unibertsitate berdineko Teknologia Berrikuntzako Zentroko (CIT-UPC) kide da. Kataluniako Generalitateko En-
presa Lehiakortasunerako Agentziak TECNIO Zentro garatzailea izendatu du. Textile Transfer Network nazioarteko 
sareko kide da institutua.

60 https://www.businessinsider.es/nace-lobby-moda-optar-11000-millones-ue-848809
61 https://www.modaes.es/look/el-reto-verde-del-ied.html



43

MODA-SEKTOREA ETA EHUNGINTZA ESPAINIAN

Berrikuntza, heziketa, legedia eta beste gai batzuk

Ondokoei loturiko laborategiak eta zerbitzuak ditu: ehungintza-sistema eta -prozesu mekanikoak; ehungin-
tzarako polimeroak; tentsioaktiboak eta detergentzia; ehungintza-teknologia kimikoa; kutsadura eta inguru-
men-toxikologiaren kontrola.

  Eurecat

Teknologia berritzaile eta diferentziala eskaintzen du sektorearen berrikuntza-beharrei erantzuteko. Sekto-
rearen teknologia-lehiakortasuna sustatzen du enpresa-munduan. Bokazio publiko-pribatua du ikerketa-arloan. 
Katalunian, aipatu arloa RI3CAT62 izeneko estrategiari jarraiki garatzen da, Europako Batzordeak espezializazio 
adimendunari (Smart) lotuta zehaztu dituen jarraibideetan oinarrituta diseinatu dena.

Ehungintza-arloan era poliedrikoan lan egiten du, ondoko gaiak jorratuz: ehun-gai berriak eta beren ekoizpe-
na; zuntz-diseinu berriak, 3D ehunak; prototipatze eta produktu-hobekuntzak; e-ehunak eta wereable delakoak, 
ehun-gai elektroniko edo ehun-gai adimendun izena ere jasotzen dutenak. Azken horiek geroz eta arruntagoak 
dira, monitorizazioa eta/edo estimulazioa ahalbidetzen duten osagai elektroniko eta kontrol-gailu integratuak 
geroz eta hedatuak baitaude eta funtzionaltasun berriak eskaintzen baitizkiete erabiltzaileei. Azkenik, laborate-
giko entsegu eta probak egiten ditu ere 4.0, zirkulartasun eta iraunkortasunari lotuta. Aipatuetan, uraren ziklo 
integrala, energia-eraginkortasuna edo industria-ekologia bezalako gaiak aztertzen dituzte, besteren artean.

VALENTZIAKO ERKIDEGOA

 Aitex

Asociación de investigación de la Industria Textil, AITEX delakoa erakunde pribatua da. Bere xedea da karak-
terizazio-probak egitea eta ehun-gai eta -materialen ziurtagiriak ematea. Aipatu gai eta materialek moda eta 
jantzien arloetan aplika daitezke, bai eta ondokoetan ere: osasuna, medikuntza, higiene, kosmetika, lanerako 
arropa, norbera babesteko ekipamenduak, kirola, aisialdia, automobilgintza, nautika, aeronautika, etab. 1985. 
urtean sortu zen ehungintzako enpresaburuek eta Valentziako Generalitatak IMPIVAren (egun IVACE, Instituto 
Valenciano de la Competitividad Empresarial) bitartez bultzatua. FEDIT - Federación Española de Entidades de 
Innovación y Tecnología eta REDIT - Red de Institutos Tecnológicos de la Comunidad Valenciana erakundeetako 
kide da, bai eta batzorde tekniko zen nazio-mailako eta nazioarteko erakunde askoko kide ere.

Bere xede nagusia da teknologia-ezagutza sortzea eta ehungintzako enpresetara helaraztea lehiakorragoak 
izan daitezen. Honela, balio erantsia sortzen du eta negozio-aukera berriak ahalbidetzen ditu. Horrexegatik, 
institutuak modernizazioa eta teknologia berri eta berritzaileen barneratzea sustatzen du I+G proiektuen gauza-
tzearen eta, orokorrean, sektorearen industria-aurrerapena sustatzen duten ekintzen bitartez. Halaber, dagokion 
produktu-egiaztapenetara sarrera eskaintzen die enpresei, nazioarteko merkatuan lehiakorrak izan daitezen eta 
balio erantsi handiko merkatuan sartzeko aukera handiagoak izan ditzaten.

Nazio-mailan, erreferentziazko zentroetako bat da ikerketa, berrikuntza eta zerbitzu teknikoari dagokionez, 
ehungintza, jantzigintza eta ehun-gai teknikoen arloetako enpresetarako. Bederatzi Nazioarteko Ofizina ditu, 50 
herrialdetan dituen bezero eta enpresa elkartuen zerbitzura. Nazioartekotzearen sustapenaren eskutik, gainera, 
AITEX erreferentzia bilakatu da Europan ere.

Ikerketaren arloan, AITEXek aldebiko akordio ugari sinatu ditu mundu osoko zentro ezberdinekin esperientziak 
trukatu eta nazioarteko I+G+b proiektutan parte hartzeko. Produktuak karakterizatu, kalitatea kontrolatu eta na-
zioarteko arau eta estandarren araberako egiaztagiriak luzatzeko laborategiak ditu. Izan ere, ENAC – ILAC (Europako 
esparru eta egiaztapenerako erakunde nazionalak) erakundeak laborategiko proben Kalitatea Egiaztatzen duen 
Gaitasun Teknikorik handiena duten Europako Zentroen artean kokatu du AITEX egun.

62 http://catalunya2020.gencat.cat/ca/ris3cat/

Halaber, espezializatutako teknikoak trebatzen ditu: ikastaro tekniko asko, “in company” heziketa eta bi uni-
bertsitate-titulu eskaintzen ditu Valentziako Unibertsitate Politeknikoarekin batera: Ehungintza Ingeniaritzako 
Unibertsitate Masterra eta Ehungintza Aplikazioetako Unibertsitate Diploma.

Nabarmentzekoa da BIOREX izeneko proiektua. Bere xedea da hariak lortzea, kimikoki birziklatutako PET-atik 
eta funtzionalizatutako polimeroetatik abiatuta, estrusio erreaktiboaren bitartez; eta izaera termoplastikoa duten 
ehun-hondakinei aplikaturiko zirkulartasunari buruzko MELTEX proiektua. 

Azkenik, 2020. urteko Natural FUN63 proiektua aipatuko dugu. Bere xedea da ehungintzan gauzatutako tinda-
tze- eta akabera-prozesuen ondorio diren kutsadura-arazoak murrizteko gai izango diren konponbide berriak 
ikertzea, jantzi, etxerako ehun-gai eta larruen arloetarako konponbide ekologiko berriek izan dezaketen industria-
-bideragarritasuna baloratzeko. Konponbide alternatiboak aztertu dira aipatu prozesuen ingurumen-eragina 
minimizatzeko, tenperatura baxuan formulaturiko eta jatorri naturaleko eta mikronebulizazio-teknologia erabiliz 
aplikatuko diren koloratzaile eta osagarrien erabilerari esker.

 Inescop

Oinetakoen teknologia zentroa da INESCOP. Eldan (Alacant) dago eta bere xedea da berrikuntza sustatzea 
oinetakoen arloan, enpresen lehiakortasuna areagotuko duten konponbide integral eta pertsonalizatuak es-
kainiz horretarako. I+G+b proiektuak koordinatzen ditu, produktuak egiaztatu eta kalitatea kontrolatzen du eta 
aholkularitza teknikoa eta heziketa espezializatua eskaintzen ditu. Arlo eta gai ezberdinak lantzen ditu: oinetakoak, 
materialak eta industria-ekoizpena, ingurumena, larruak, farmazia (plastikoa), bizi-kalitatea eta ehungintza.

2019ko64 argitalpen baten arabera, iraunkortasuna berebiziko garrantzia duen faktore bat da oinetakoen 
industriaren eta bere osagaien bideragarritasuna ziurtatzeko. Iraunkortasunaren barruan ingurumen-eragina 
sartu beharra dago, balio erantsi handiagoko oinetakoak ekoiztuko baitira eko-eraginkorragoak diren, lehen-
gaiak hobeto aprobetxatuko dituzten eta lehiakortasuna (kosteak murriztuz) handituko duten prozesuen bitartez. 
Dirudienez, karbono-aztarnaren kalkulua edo bizi-zikloaren analisia, material berriak eta merkatuan dauden edo 
aplikagarriak diren teknologia iraunkorrak dagoeneko aplikatzen diren estrategiak dira. Aipatu artikuluaren ara-
bera ondokoetan eragiten dute: zirkulartasuna, balorizazioa, hondakinen berrerabiltze eta birziklatzea, energia 
eta lehengaien eraginkortasuna, ekodiseinua, ingurumen-aztarna eta biodegradazioa eta konposta. 

 IBV

IBV – Instituto de Biomecánica zentroa giza-gorputzaren portaera eta pertsonek erabiltzen dituzten produktu, 
ingurune eta zerbitzuekin duten harremana aztertzen duen teknologia zentro bat da. 1976. urtean sortu zen eta, 
egun, Instituto Valenciano de Competitividad Empresarial (IVACE) erakundearen eta Valentziako Unibertsitate 
Politeknikoaren mende dagoen itunpeko zentro bat da. Biomekanika eta ergonomia edo ingeniaritza emozionala 
jatorri dituzten ezagutzak konbinatzen ditu IBV-k eta eremu askotan aplikatzen ditu enpresa-ehunaren lehia-
kortasuna pertsonen ongizatearen bitartez hobetzeko xedearekin. Jorratzen dituen sektore eta teknologietako 
zenbait ondokoak dira, besteren artean: kirola, jantziak, adinekoak eta mendekotasunaren arreta, errehabilitazio 
eta autonomia pertsonala, osasun-teknologia, turismo eta aisialdia.

GALIZIA

Centro Tecnológico Textil de Galicia

Administrazio, enpresa pribatu eta unibertsitateen arteko lokarri-eginkizunak egiteko jaiotako azpiegitura bat 
da. Zentroa A Coruñako Unibertsitateko Teknologia Parkearen lurretan kokatu zen, Elviñako Campusean. Galiziako 
punta-puntako enpresekin batera lan egiten du: Inditex, Cortefiel, Adolfo Domínguez, Sociedad Textil Lonia, Ro-
berto Verino, Pikolinos, Caramelo edo Bimba & Lola.

63 https://www.aitex.es/portfolio/naturalfun/
64 https://inescop.es/es/actualidad/noticias/275-inescop-en-momad-moda-madrid

Zentroak bost zerbitzu mota nagusi garatzen ditu: Aholkularitza (enpresentzat, Teknologia Zentroaren ikerke-
ta-jardueretan oinarritua); Heziketa (giza-baliabideen gaitasun profesionalak hobetzeko); Sustapena (sektoreko 
eragileen arteko harremanen eta manuen bitartez); Ikerketa eta Garapena (teknologia berriak ehungintzan 
aprobetxatu eta aplikatzeko); eta Egiaztapena (Galiziako ehungintzak kalitateari eta kostuari dagokionez agertzen 
dituen lehiakortasun-abantailak bilduko dituen “Galizia Estandar” bat zehazteko).

ERRIOXA

 CTCR

Centro Tecnológico del Calzado de La Rioja – CTCR da bere izen osoa. Erreferentzia da ikerketaren arloan, 
diziplina anitzeko konponbide integralak proposatuz. Arnedon (Errioxa) kokatua, Espainiako iparraldean bere 
bikaintasun eta abangoardiagatik da ezaguna. CTCR zentroa irabazi-asmorik gabeko enpresa-elkarte priba-
tu bat da. Bere xedea da enpresen lehiakortasuna bultzatzea, balio erantsia sortuz beren produktuetan zein 
ekoizpen-prozesuetan.

Zentroak diziplina anitzeko eta kualifikazio handiko eta sektorean eskarmentu handia duten langileak ditu. Bere 
jarduera ondoko gaietan islatzen da: teknologia-zerbitzu ezberdinak, 4.0 industria (IKT, elektronika, automatikoa, 
mekanika eta prototipatzea, ingurumena, nanoteknologia eta bioteknologia). FEDIT (Federación Española de 
Entidades de Innovación y Tecnología) elkarteko kide da.

2016. urtean, LIFE-ECOTEX proiektu batean parte hartu zuen: oinetakoen poliester motako ehun-hondakinen 
zikloa ixtea zen helburua, solbolisi katalitikoaren bidez, glikolisi bitartez; adibidez, (bis-(2-hidroxietil) terftalato 
(BHET) monomero kimikoa lortzea, poliester-zuntz gisa birpolimerizatzea ahalbidetuko duen kalitate nahikoarekin, 
zuntzak hari bihurtu eta, azkenik, ehun-gai berrien fabrikazioan erabiltzeko.

EUSKADI

Orienting Proiektua

Datozen hiru urtetan produktu eta zerbitzuen bizi-zikloaren iraunkortasuna aztertuko duen Europako proiektua65, 
EBko Horizon 2020 programaren finantzazioarekin. Tecnalia euskal teknologia-zentroak, Aclima Euskadiko Inguru-
men Industrien Kluster Elkarteak eta Ternua Groupek batera lan egiten dute produktuen ingurumen-, gizarte- eta 
ekonomia-inpaktuari buruzko informazioa eskainiko duen metodologia bat garatzeko helburuarekin. Ikerketan 
zortzi herrialde ezberdineko 17 elkarte biltzen dituen partzuergo batek parte hartzen du: lau ikerketa-zentro, bi 
unibertsitate, hiru aholkularitza-enpresa, hiru elkarte eta bost enpresa: kirol eta modaren euskal taldea, BASF eta 
Leiblein (Alemania), Solana (Italia) eta Stora Enso (Finlandia).

Orienting LCSA metodologia benetako eta izaera industrialeko bost azterketa-kasutan aztertuko da, produk-
tuen diseinuan eta inbertsioen inguruko erabakietan duen aplikagarritasuna bermatzeko. Halaber, produktuak 
(kimikoak, biomaterialak, bitartekoak, berreskuratutako eraikuntza-materialak, elikadura- eta jantzigintza-pro-
duktuak) eta enpresa mota ezberdinak aztertuko dira.

CIC nanoGUNE-AEG

Donostiako Nanozientzia Ikerketa Kooperatiboko Zentroak (CIC nanoGUNE) bikaintasuneko ikerketa-zentroa 
da nanoteknologia eta nanozientzian. Euskal Teknologia Ekosistema Sustatzeko Aliantza Goreneko (BRTA) kide da. 
Estatuko Ikerketa Agentziak aitortutako María de Maeztu Bikaintasun Unitatea da ere. AEG Berrikuntza Profesio-
nalen Eskolak 30 urtetik gorako eskarmentua du eta nazioartean erreferentziazko eredu den Euskal Herriko LHko 
Ikastetxe Integralen Sareko kide da.

65 https://orienting.eu

Biek, lankidetza-proiektu batean elkartu dira birziklatutako eta/edo biodegradagarriak diren materialetatik 
abiatuta ehungintza-merkaturako eta/edo ehun-gaien 3D inprimatze zuzenerako kalitate nahikoa izango duten 
hari-matazak lortzeko.

BBDC Basque Biodesign Center BBDC

BBDC66ren helburua da ikaskuntza-gune bilakatzea nekazaritzak, abeltzaintzak edo elikadura-industriak sor-
turiko hondakinetatik abiatuta eginiko material eta diseinu berrien garapenean eta prototipatzean oinarrituriko 
praktika berriak bultzatu eta egonkortzeko. Enkarterrin (Bizkaia) kokatua, tokiko eragileekin batera lan egiten du 
ekonomia zirkularreko ekosistema bat sustatzeko. Honela, M. Braunghartek eta W. McDonoughek 90ko hamar-
kaden ezagun egin zuten (cradle to cradle) “sehaskatik sehaskara delako filosofian oinarritutako hondakinekin” 
berritzeko eredu eta teknika berriak imajinatzeko beharra aldarrikatu du.

Ekodiseinu, ohiko fabrikazio eta fabrikazio digitaleko ekimenak garatzen ditu ekoiztu, kontsumitu eta inguru-
men-ekosistemari buruzko kontzientziarekin bizitzeko gure erak berriz asmatzeko. Aholkularitza-zerbitzuak es-
kaintzen ditu ere. Zirkulartasuna lantzeko, materialak sortzeaz gain, lankidetza, inklusibitate eta tokiko eragileekin 
partekatuko den ezagutzarenganako autokudeaketa esploratzen ditu ere.

Oso erakargarri eta iradokitzailea den heziketa-modulu bat garatzen ari dira (5. Edizioa) FabLab Bcn-IAAC 
erakundeko FabriAcademyrekin batera.

Hurbileko etorkizunean Factory ekimena abiatuko dute, zehazturiko planteamenduen eskalabilitatearen bila.

Moda-sektoreko berrikuntza potentzialari buruzko atal luze hau ixteko, FabLabs delakoen hazkundea aipatu-
ko dugu. Beren ideiak produktu berritzaileak eta prototipoak bilakatzen laguntzen diete ekintzaile eta pertsona 
arruntei, fabrikazio digitalaren arloan punta-puntakoak diren teknologia ezberdinak jarriz beren eskura. AEBetako 
MIT institutuan jaio ziren eta Espainiako beren garapen organikoa hasiberria da. Ondokoak dira aipagarrienak: 
Bartzelonako Fabriacademy, ESNE, Leon, IED; bai eta izan dezaketen garapen eta arrakasta dela-eta jarraitu 
beharko genituzkeen beste batzuk ere.

66 https://www.basquedesigncenter.com

Taula. Ehungintzako transferentzia teknologikoko zentroak espainian, autonomia erkidegoka

6. MODAREN INGURUKO HEZKUNTZA ETA HEZIKETA ESPAINIAN
Goi-mailako, graduko eta graduondoko hezkuntzak, LHrekin eta arautu gabeko (titulu ofizialik gabeko) beste 

ekimenekin batera, heziketa-plan zabal eta anitza eskaintzen dute, 100 zentro baino gehiagorekin, Autonomia 
Erkidegoka azterturiko balorazioaren arabera. Katalunia eta Madril lider argiak dira. Aldi berean, eta dirudienez, 
beste erkidego batzuek ez dute inolako heziketa-planik (edo dutena oso xumea da). Horren zioa zentroek nazio-
-mailan agertzen duten polarizazioa da, ezbairik gabe. Iraunkortasun, zirkulartasunaren inguruko plan bereziek 
eta azken horri loturiko berrikuntzarako estrategiak ez dute presentzia handiegirik, oraindik, eskaintzen diren plan 
gehienetan. Horrek ez du esan nahi, ordea, eduki zehatz horiek lantzen ez direnik.

Ondoko taulak ez du nazio-mailan eskaintzen den heziketa guztia jasotzen; bai, ordea, garrantzitsu, klasiko 
eta/edo berritzaileenak diren gehienak (60 hezkuntza-eskaintza baino gehiago)67 68 69 70. Modaren inguruko goi-
-mailako hezkuntza zentro nagusiak Espainian; eta araututa ez dauden zenbait eskaintza:

67 https://infoeducacion.es/carreras-universitarias-espana/donde-estudiar-grado-diseno-de-moda-en-espana/
68 https://www.educaweb.com/carreras-universitarias-de/grado-diseno-moda/
69 https://www.universia.net/es/actualidad/orientacion-academica/12-mejores-escuelas-moda-espana-1111482.html
70 Guía de Formación Textil Moda. Revista Pinker https://pinkermoda.com/escuelas/?_sft_pais=espana (2021eko apirila).

FAKULTATE / ZENTRO / TITULUA UNIBERTSITATE / TITULAZIOA

MADRIL

Facultad de Artes y Comunicación 
(Villaviciosa de Odón)

Universidad Europea de Madrid
Grado en Gestión y Com. Moda

Centro Superior de Diseño de Moda 
de Madrid (CSDMM)

Univ. Politécnica de Madrid - Grado 
y Master en Tecnología e Innovación

Escuela Superior de Diseño ESDi Escuelas de Arte y Diseño de Madrid

Escuela de Arte nº 10 Escuelas de Arte y Diseño de Madrid

ESNE Escuela Universitaria de 
Diseño, Innovación y Tecnología Universidad Rey Juan Carlos URJC

Centro Universitario Villanueva Universidad Complutense 
de Madrid

Universidad de Nebrija Doble Grado BBAA+Diseño Moda + 
Master MBA Moda

Universidad Fco de Vitoria, Madrid Formación Moda

IADE Grado en Moda

URJC Grado en Moda

ESIC Madrid Master de Moda y Lujo (posgrado)

Centro de Estudios Garrigues, 
Madrid

Prog. Executive Fashion Law 
en Trans. Dig. en Retail y Moda

Universidad de Alcalá Posgrado en Moda

UCIII Madrid Master Comunicación Moda 
y Belleza

MINDWAY Escuela de Moda y Lujo Formación online variada

Tecnocreativa Formación Moda: varios

IED Madrid Escuelas de Arte y Diseño de Madrid

EUSKADI

Escuela de Arte y Superior 
de Diseño de Burgos

7. ESPAINIAKO LEGERIK ESANGURATSUENAK
Moda-sektoreari buruzko lege lotesleak Europako Batzordeak Bruselan egiten dituen horien eta beste nazioar-

teko itun eta hitzarmen batzuen mende daude gehienbat. Horietako gehienak sakonki garatuko dira Gipuzkoako 
Aldundiaren proiektu honen barruko Modaren Nazioarteko Txostenean. Aipatu lege-multzo horri, halaber, Espai-
niako Gobernuak berariaz eman dituen xedapenak gehitu behar zaizkio. Jarraian, bigarren horiek orokorrean 
garatuko ditugu.

Onartu berri den Itun Berde Berriak Batzordeak munduko balio-kateen eraldatzearekiko duen konpromisoa 
laburbiltzen du, arau berriak sustatuz hazkunde eta garapen iraunkorrerako. Askotan aipatzen ohi den “Tran-
tsizio” horren estrategia bat da. Aipatu trantsizioak EB gizarte ekitatiboa eta oparoa bilakatu nahi du, ekonomia 
modernoa, baliabideak eraginkortasunez erabiliko dituena (berdea). Berotegi-efektuko gasen (BEG) emisio gar-
biekin amaitu nahi du 2050. urterako, bai eta hazkunde ekonomikoa baliabideen erabilpenetik eta kutsaduratik 
aldendu ere. Horrez gain, EBko kapital naturala (biodibertsitatea), gizakion osasuna eta ongizatea ingurumen- eta 
klima-arriskuen eta eraginen aurrean babestu, mantendu eta hobetzeko izan da diseinatua. Itunaren (era oso 
laburrean eta sektoreari dagokionez) lehentasunak ondokoak dira: deskarbonizazioa, hau da, berotegi-efektuko 
gasak murriztea emisio baxuko ekonomia bat lortu arte; eta ekonomia zirkularra.

Estrategia hori abagune bikaina da Europa hazkunde iraunkorraren lider eta bere zein nazioarteko ekonomia 
eta gizartea eraldatzeko gai izango den integratzaile bihurtzeko.

Zentzu honetan, Espainiak neurri horiek Klima Aldaketara Egokitzeko 2021-2030 Plan Nazionalean (PNACC)71 sartu 
ditu. Seguruagoa eta erresilienteagoa izango den herrialde bat eraikiko duen Itun Berderako bide-orria da plana. 
Dokumentu horrek klima babesteko politikak markatzen ditu, arau-erronkak zehaztuz eta Espainiako klima-agen-
dak emango dituen hurrengo pausoak aurreratuz. Plana energia eta klimari loturiko plangintza-instrumentuen 
multzo berezi batean sartua dago, ondokoekin batera: Trantsizio Energetiko eta Klima Aldaketari buruzko Legea72, 
Energia eta Klima Plan Nazional Integratua73, 2050. urterako ekonomia moderno, lehiakor eta klimatikoki neutroa 
bilatzen duen epe luzerako estrategia.

Ekonomia Zirkularraren barruan, berebiziko garrantzia du hondakinen eta desbalorizazioaren kulturaren alde 
egin duen modaren industriarentzat. Ekonomia zirkularrari buruzko EBko Ekintza Planak produktuaren bizitza era-
bilgarria luzatzea du xede eta, horretarako, produktuaren diseinua edo konposizioa aldatzea eskatzen du, horrek 
guztiak era esanguratsuan murriztuko baitu karbono-aztarna. Horrez gain, merkataritza-eredu alternatiboak 
sustatzen ditu (konponketa, alokairu edo harpidetza), material iraunkor berriak, etab.

Zentzu horretan, 2030 Espainia Zirkularra Plana74 Ekonomia Zirkularrari buruzko Espainiako Estrategian islatu 
da. Honek ekoizpen- eta kontsumo-eredu berri bat bultzatzen du hondakinen minimizatzean oinarrituta eta Kons-
tituzioaren 45. artikuluarekin bat: “Guztiek dute eskubidea pertsonaren hazkunderako egokizko ingurune batez 
gozatzeko, eta baita hark iraun dezan betebeharra ere”. Nahiz eta zeharkako izaera eduki eta diziplina anitzekoa 
izan ehungintza, kontsumo-ondasunen barruan, berebiziko garrantzia dutenen artean sartu da bere inguru-
men-eragin itzelagatik. Zientifikoki Aztarna Ekologikotzat jo den horrek argi islatzen duen bezalaxe, eta kalkuluen 
arabera, egungo bere lurraldea 2,5 bider handitu beharko luke Espainiak gure ekonomiaren beharrak asetzeko. 
Ondorioz, defizit ekologiko larria dugu aurrean eta nazio-mailako agintariek ez diote arreta handirik eskaintzen.

Ekonomia Zirkularreko Estrategiak eta bere mendeko ekintza-planek politikak eta instrumentuak oinarritzeko 
8 lerro nagusi zehazten dituzte:

Ekoizpen-zikloaren amaierari lotuta: Ekoizpena, Kontsumoa, Hondakinen Kudeaketa, bigarren mailako Lehen-
gaien hornikuntza eta Uraren berrerabiltzea.

71 https://www.miteco.gob.es/es/cambio-climatico/temas/impactos-vulnerabilidad-y-adaptacion/plan-nacional-adaptacion-
-cambio-climatico/default.aspx

72 https://www.boe.es/diario_boe/txt.php?id=BOE-A-2021-8447
73 https://www.miteco.gob.es/es/prensa/pniec.aspx
74 https://www.miteco.gob.es/es/calidad-y-evaluacion-ambiental/temas/economia-circular/estrategia/

Zeharkako izaerarekin: Sentsibilizazio eta parte-hartzea, Ikerketa, berrikuntza eta lehiakortasuna eta, azkenik, 
Enplegu eta heziketa.

Zentzu horretan, Hondakinen Espainiako Legea (prestatze-fasean) Europako horri lotuta dago (2008/98/CE 
Esparru Zuzentaraua, 2008ko azaroaren 19koa) eta berritasun asko dakartza75. Hasiera-hasieratik ezarriko den 
arauetako bat iragarri da dagoeneko, hau da, soberan geratu diren produktuak suntsitzeko debekua alegia, 
Ministroen Kontseiluak maiatzaren 18an onartu duen Hondakinen eta Lur Kutsatuen Legeko aurreproiektuan76 
(Espainia) jaso baita.

Ekonomia zirkularrari lotuta Espainian onartu den lehen arau integrala da. Gaikako biltzea arautzen du eta, 
bertan, ehun-gaien inguruko atal berezi bat jaso da. Horrez gain, prozedura berritan xedapenak jaso dira “hon-
dakin izateari uzteak” zer esan nahi duen eta “azpiproduktu” delakoak zehazteko. Honela, Autonomia Erkidegoek 
neurriak ezar ditzakete beren eskumeneko lurraldetan, bai eta kasuz kasu ere. Halaber, lege-izaera eskatzen duen 
SUP zuzentarauaren arauak barneratuko dituzte ere.

2023ko urtarrilaren 1etik aurrera doako banaketa debekatua egongo da. Halaber, zeharkako zerga berezia 
egongo da erabilera bakarreko plastikozko ontzientzat, fabrikazioaren, inportazioaren edo komunitatearen ba-
rruko erosketaren gainean aplikatuko dena. Azken alderdi hori azpimarratu beharra dago, Espainiak bosgarren 
portzentajerik baxuena baitu, ingurumen diru-sarrerei dagokienez, EBko BGParekiko. Horrez gain, ekoizlearen 
erantzukizun hedatuaren (EEH) araubide juridikoa hondakinen esparru zuzentaraura egokitzea: gardentasun 
handiagoa funtzionamenduan, kontu-ematea eta ekoizleen ordezkaritza eta presentzia erabakiak hartzeko 
prozesuetan. Ekodiseinua funtsezko erremintatzat jo da hondakinen berrerabiltzea, birziklatzea eta balorazioa 
errazteko, ingurumena hobetzeko beste alderdi batzuren artean.

Halaber, merkaturatutako eta EEHren mende dauden produktuen deklarazioan eginiko iruzurraren aurkako 
xedapenak aurreikusi dira. Honela, eta adibidez, online eginiko salmentek EEHri loturiko xedapenak halabeharrez 
bete beharko dituzte. Azkenik, nabarmendu beharreko beste alderdi bat da ingurumen-fiskalitate berria: honda-
kinen sorrera prebenituko duten zerga-izaerako instrumentuak (ekonomikoak eta pizgarriak) onartzeko gonbitea 
egin die estatu kideei. Bi urteko epea erakundeek bilketa-tasa ezar dezaten. Honek, halaber, hondakinen sorrerari 
loturiko ordainketa-sistemen ezartzea erraztu beharko du. Eta bi zerga berri: 1) Erabilera bakarreko plastikozko pro-
duktuen fabrikazioa (erabilitako plastikoaren %); 2) Hondakinak zabortegira botatzea, erraustea eta ko-erraustea.

Moda-industriaren egungo eredua ekoizpenean eta kontsumoan oinarritua dago. Argitaratu berri diren az-
terlanek frogatu dutenez, erositako arropa berriaren %50a zaborrean dago urtebete igaro baino lehen77. Europa-
rrek, bereziki, 26 kg ehun-gai kontsumitzen dituzte urtean; eta 11 kg ehun-gai botatzen dituzte urtean. Erabilitako 
arropa EBtik kanpo esporta daiteke baina gehiena (% 87) erraustu edo zabortegietara botatzen da78 (Europako 
Parlamentua, 2020). Ehun-hondakinetako % 90 zaborrera botatzen da eta adituen kalkuluen arabera arroparako 
edukiontzi bat egon beharko luke 300-500 biztanle bakoitzeko. Egun, edukiontzi bat dago 3.000–5.000 biztanleko79.

Espainiaren kasua berdintsua da. Biztanle bakoitzak 10-14 kg arropa botatzen ditu eta % 20 baino ez da birzi-
klatzen (2020rako xede den % 50etik oso urruti). Italia eta Holandarekin batera, arropa gehien bota zuten herrial-
deetako bat da80.

Horrexegatik, ekonomia zirkularraren aldeko ekintza-plan berrian EBk ehun-gaien inguruan zehaztu duen 
estrategia jaso da, berrikuntza sustatu eta sektorean berrerabiltzea bultzatzeko xedearekin.

2018. urtean argitaratutako zuzentarau europar berri horrek “ehun-hondakinaren” kontzeptua lehen aldiz jaso 
zuen. Hondakin mota hori banandua jaso beharko dute, tokiko erakunde eskudunek, 2025eko urtarrilaren 1etik 
aurrera. Honela, gertuago egongo da tokiko hondakinen % 55ek berrerabiltzerako eta birziklatzerako prestatua 

75 https://www.elconfidencial.com/medioambiente/ciudad/2021-05-10/nueva-ley-de-residuos-espana-reciclaje_3069384/
76 https://www.lamoncloa.gob.es/consejodeministros/Paginas/enlaces/180521-enlace-residuos.aspx
77 https://wasaction.com/uploads/residuo-textil/20200703-articulo-elresiduotextil-cer%26alo.pdf
78 https://www.europarl.europa.eu/news/es/headlines/society/20201208STO93327/

el-impacto-de-la-produccion-textil-y-de-los-residuos-en-el-medio-ambiente
79 http://www.conama2018.org/web/generico.php?idpaginas=&lang=es&menu=370&id=43&op=view
80 https://www.miteco.gob.es/es/calidad-y-evaluacion-ambiental/temas/economia-circular/espanacircular2030_def1_tcm30-

509532.PDF

egon beharko duela dioen helburua. Araudi horrek atzera bueltarik ez duen aldaketa bat ekarriko du sektorearen 
etorkizunerako, aipatua ulertzeko era berri bat baita (kontzepzio, ekoizpen eta kontsumoa). Espainia bezalako 
estatu kideek 2025era arte dute zuzentarau hori beren ordenamendu juridikoan txertatzeko.

Funtsezkoak diren hiru puntu azpimarratuko ditugu:

1. Gaikako biltzearen ezartzea: Tokiko erakundeek bananduta jaso beharko dituzte ehun-gaiak. Xedea da 
beren berrerabiltze eta birziklatzerako prestatzea. Horrenbestez, erraustea eta garraioa zabortegieta-
ra debekatuko dira. Hondakinak kudeatzeko sistema horren ezarpena Ecoembesek plastikozko ontzi, 
lata, kartoi eta paperaren biltzea bermatzeko egun garatu duen sistemaren oso antzekoa izango da.

2. Aldaketa soberakinen kudeaketan: debekatuta egongo da ehun-produktuen soberakinak saltzea.
3. Ekoizlearen Erantzukizun Hedatua: legea indarrean sartzen denetik enpresek eta markek hondakinen 

prebentzioaren finantza- eta antolaera-erantzukizuna hartuko dute eta, halaber, beren kudeaketan 
EBko arauak betetzen direla bermatu beharko dute. 5 urteko epea izango dute, gehienez, prozesu horiek 
nola gauzatuko diren erabakitzeko. Ez da trantsizio erraza inolaz ere eta, horrexegatik, mekanismoak 
proposatu dira trantsizio horri batera ekiteko. Horietako bat Ekoizlearen Erantzukizun Hedatuko Sistema 
Kolektiboak (EEHSK) delakoak dira. Enpresa handi eta ETEetan aplikatuko dira.

Hondakinak kudeatzeaz gain, birsortzea ere bultzatuko da prebentzioan, berrerabiltzean, erreparazioan eta 
birziklatzean oinarritutako ekonomia zirkular batenganako trantsizioa sustatuz. Horren aplikazioa eraginkorra izan 
dadin, balio-kateko eragile ezberdinek beren erantzukizuna hartu eta batera lan egin beharko dute. Eta, halaber, 
finantza-eredu sendo batek ekintza-plan horren gauzatzea sostengatu beharko du.

Txosten honetan birziklatzeari eskaini zaion atalean Espainian kokatuko diren ehun-gaiak birziklatzeko 5 ma-
krozentroak aipatu ditugu dagoeneko.

Aditu ezberdinek Espainiako Gobernuaren jokaera kritikatu dute, denbora gehiegi behar izan baitu alderdi 
hauek guztiak berritasun eta anbizio gutxi dituen dokumentu batean lantzeko; esfortzu eskasak eskaini dizkio 
dokumentuaren idazketari eta hondakinen inguruko Europako arauak txertatzeko beharra betetzera eta beste 
sektoreei buruzko aipu orokorregiak egitera mugatu da81.

Eragile, sektore eta instrumentu ezberdinak integratzeko gai diren erreminta zorrotzak eta pizgarriak konbina-
tu beharko dira, gauzatu beharreko ekintzak era koordinatuan planifikatuz. Administrazioak noranzkoa markatu 
behar du, bidelagun izan behar du eta aldaketa-mezu irmoa helarazi behar dio gizarte osoari sektore konplexu 
honen zein beste ekintza eta sektore guztien inguruan. Sektore publikoak irmoki eta arduraz jardun behar du, 
ekonomikoak eta epe motzerakoak baino ez diren interesak alde batera utziz. Bestela, egun nagusi den modelo 
linealak ez ditu espezie gisara sortzen ditugun hondakinen itzel horiek murriztuko eta izandako ingurumen-era-
ginaz gain, egoera oso kaskarrean geratuko gara, herrialde gisa, ekonomiari dagokionez.

Zenbat eta gehiago atzeratu beharrezkoak diren neurri eta aldaketen ezartzea, are eta urrutiago geratuko da 
Espainia nazioartean boteretsuenak diren herrialdeetatik eta Europako abangoardiatik. Eta hori lehiakortasunari 
zein iraunkortasunari dagokionez, askoz zailagoa eginaz 2030. urterako Espainia zirkular bat bermatzeko helburua.

Azkenik, nabarmendu beharra dago modari loturiko legediak Garapen Jasangarrirako Helburuetako zen-
bait alderdi izan dituela aintzat: programatutako zaharkitzea, mikroplastikoak, 0 zabor, lan-alderdiak eta lan 
bortxatuak, trazabilitatea, finantza-izaerakoak ez diren txostenak edo “beharrezko diligentzia” (due diligence) 
delakoa. Alderdi horiek guztiak sakonago aztertuko dira Gipuzkoako Aldundiko proiektu honen barruko Modaren 
Nazioarteko Txostenean.

81 https://red2030.com/estrategia-espanola-de-economia-circular-2030-quien-mas-se-sube-al-barco/

8. ERANSKIN OSAGARRIA. MODA IRAUNKORRA
Ehungintzaren ekoizpenaren hazkundeak baliabide natural gehiago beharko ditu kotoia, lihoa, etab., emango 

dizkiguten landareak landatu ahal izateko eta artilea, kaxmirra edo mohaira bermatuko duten abereak man-
tendu ahal izateko. Horrek baliabide edafikoen, baso-, lur- eta ur-baliabideen gaineko estresa areagotuko du 
noski. Tinduetan edo prozesatzean bertan erabilitako substantzia kimikoak, banaketa, paketatze, erabilera eta 
erabilera-amaierarekin batera, ibaiak kutsatzen, ekosistemak eta gizakion osasuna kaltetzen ari dira eta ehu-
neko garrantzitsu baten erantzule dira biodibertsitatearen galerari eta BEGen emisioei dagokienez. Halaber, eta 
modaren industriak milaka milioi euro mugitzen baditu ere, balio-katean inplikaturiko langileetako askok ordain-
sari baxuak jasotzen dituzte eta seguruak ez diren lan-baldintzak pairatzen dituzte oraindik. Ekoizpenaren beste 
muturrean zaborra dago. Geroz eta erabilera txikiagoa ematen diogu gure arropari eta, ondorioz, zabortegietan 
bukatzen duten mila tona hondakin sortzen ditugu urtean.

Zantzu guztien arabera, aro hori amaitzear dago eta ondokoak bezalako alderdietan oinarritutako aro berri 
bat hastear dago: marken ospea, merkatu eta bezeroen eskaera berriak edo araudi eta lege berriak; ezer ez 
egiteari, “beti bezala” ekiten jarraitzeari loturiko balizko auziei loturiko alderdiak alegia.

Erosleek, egun, etiketak egiazta ditzakegu, erostera joan aurretik ikerketak egin ditzakegu, jantzi zehatz batzuen 
ekoizpenean erabilitako materialaren eta langileen inguruko informazioa eskura dezakegu, bere kalitatea edo 
ahokadura aztertzen dugun bezalaxe. Horrez gain, mundu osoko pertsonek sektoreari egin dizkioten eskaerak ir-
moagoak direla ikusi dugu. Azken urteotan, mundu osoko lantegitan aurkituriko lan-baldintza ez seguruek haserrea 
sortu dute eta, ondorioz, Fashion Revolution82 mugimenduak (ordezkaritza du Espainian) #WhoMadeMyClothes? 
(#Zeinek egiten ditu gure arropak?) galdera hedatu du. Eta Greta Thunbergek klima-aldaketaren larritasuna, 
baliabide naturaleen zaurgarritasuna eta konplazentziaren arriskuak mahairatu ditu. Gretak munduko agintari 
politikoen eta enpresaburuen konpromisoa eskatu du eta milioika jarraitzaile dituen Fridays for Future83 izeneko 
(Suediako parlamentuaren aurreko bere greba hasi zuen egunaren omenez) mugimendu globala abiatu du. 
Aipatu aktibismoa babestuz, honako hau adierazi du Naomi Klein84 idazleak: “Belaunaldi berri bat martxan dago 
iraultzaren alde eta historia berri bat kontatuko duten jantziak erabili nahi ditu. Egin ditzagun”.

Eta marka asko horri guztiari erantzuten hasi dira, erantzukizun korporatiboko estrategiak ezarriz eta na-
zioarteko konpromisoak sinatuz. Honela, 2018. urtean 90 marka baino gehiagok Klimaren aldeko Ekintzarako 
Moda-industriaren Ituna sinatu zuten85. Bertan, 2030erako berotegi-efektuko beren emisioak % 30ean murriztera 
konprometitu ziren. 2019n, 150 marka biltzen dituzten 32 enpresak Modaren Ituna86 sinatu zuten klima, biodiber-
tsitate eta itsasoen inguruko konpromisoak bilduz. Itunak aitortzen duenez, “gure natura-kapital bizia arriskuan 
dago eta egoera konpondu beharra dago oparoak izango diren gizarte eta enpresa batzuentzako oinarria eduki 
ahal izateko”. Zentzu horretan, aliantzak sinatu dira Conservation International edo IUCN bezalako ospe handiko 
erakundeekin. Itxaropentsua den hasiera bat da ezbairik, begien bistatik galdu beharko ez duguna bere helbu-
ruen betetzea bermatzeko.

Norabide horretan doa ere Moda Iraunkorraren aldeko NBen Aliantza87. NBen agentzien arteko koordinazioa 
sustatzeko xedearekin jaioa, modaren balio-kateak Garapen Jasangarrirako Helburuak88 (GJH) betetzen dituela 
bermatuko duten proiektuak eta politikak bultzatzen ditu.

Txosten honetako azken atal honek Espainiako moda iraunkorraren hastapenak islatu nahi ditu. Esan beharra 
dago ere etiketa hori anbizio handiegikoa izan daitekeela, sektorean duen presentzia hutsaren hurrengoa baita 
oraindik. Horrez gain, ilusio eta itxaropenaren eskutik jaiotako ekimen asko sortu eta berehala desagertzen ikusi 
ditugu askotan, une zehatz horretan merkatua eta gizartea horretarako prest ez zeudelako.

82 https://www.fashionrevolution.org/europe/spain/
83 https://fridaysforfuture.org
84 https://naomiklein.org
85 https://unfccc.int/climate-action/sectoral-engagement/global-climate-action-in-fashion/

about-the-fashion-industry-charter-for-climate-action
86 https://thefashionpact.org/?lang=en
87 https://unfashionalliance.org
88 https://www.un.org/sustainabledevelopment/es/objetivos-de-desarrollo-sostenible/

Irakurleak ez luke atal hau itxia, behin betikoa den zerbait bezala ikusi behar. Aitzitik, heldutasun-maila zehatz 
bat lortu eta XXI. mendeko datozen urteetan era esanguratsuan garatuko den moda mota berriaren sorrera 
honi, egonkortze eta garapenerako eginkizun polinizatzailea izan duten erakunde, plataforma edo enpresei egi-
niko omenaldi xume bat baino ez da. Eta, gainera, baliteke azpisektore horretako ordezkari guztiak atal honetan 
jasota ez egotea.

Sektorea sustatzeko web-plataformak

Gema Gómezen ibilbide profesional guztia modari lotua egon da. 2011n, en-
presen aholkulari bilakatu zen etikoa eta ingurumenari dagokionez arduratsua 
den modari buruzko sentsibilizazio, kultura, heziketa eta dibulgazioa hedatu 
nahian. Dibulgatzaile bikaina eta oso aktiboa komunikabideetan, inpaktu handia 
lortu du sektorearen barruan. Horrez gain, enpresa eta ekintzaileei zuzenduriko 
heziketan aditu da ere.

https://www.slowfashionnext.com

Vida Sana89 elkarteak Espainiako moda iraunkorra sustatzeko helburuare-
kin sortu duen plataforma. Ehungintzaren bilakaera integrala defendatzen du 
ekoizpen-prozesuko fase guztietan ekologikoa, arduratsua eta bidezkoa izango 
den industria bat bilaka dadin. Horrenbestez, ondokoak babesten ditu: hazkunde 
organikoak eta abeltzaintza ekologikoa jatorri duten zuntzak; ingurumena errespe-
tatzen duen ekoizpen-eredua, gizarte-oinarria izan, beren ingurunea dinamizatuko 
duten eta Fast Fashion delakoaren interesen gainetik beharretan oinarritutako 
giza-faktorea eta kontsumo arduratsua lehenetsiko dituzten proiektuak.

Vida Sana elkartea 1981. urtean sortu zen, kontsumitzaile-talde batek na-
turaren eta hartzen zituzten elikagaien kutsaduraren inguruan zituzten kezkek 
bultzatuta. Biokultura Azoka antolatzen du 1983tik.

https://planetamoda.org

2015eko otsailean jaio zen, modaren zuzenbidean espezializatua dagoen eta 
Andaluziako Moda Iraunkorreko Eskualde Elkarteko presidente zen Silvia Muñoz 
Valera abokatuaren eskutik. Handik gutxira, nazio-mailako elkarte bilakatu zen. 
Enpresekin batera lan egiten dute eraldaketa, heziketa, materialen hautatzea 
eta ekoizpena, ikusgarritasuna eta antzeko alderdiak bultzatzeko xedearekin.

https://esmodasostenible.org

Dhakako (Bangladesh) Rana enparantzako eraikinaren erortzea ekarri zuen 
istripu beldurgarria (emakumezko asko zeuden ehungintza-enpresa batean 
lanean eta 1138 pertsona hil ziren) eta gero Espainiako ordezkaritzak90, beste 
ekimen eta boluntario askorekin batera, urteak daramatza sektore honetako 
lan-baldintzak hobetzeko xedearekin lanean. “Iraultza baketsu” bat bilatzen 
dute, hau da, langileak esklabo bihurtu dituen eta gure seme-alabek eta bilobek 
beharko dituzten baliabideak agortzen ari den industria hori “industria garbia” 
(zentzurik zabalenean) bihurtzera behartuko duen esku-hartze bat.

Moda iraunkorreko markak zerrendatzen dituen webgunea

Marka asko biltzen dituen direktorio interesgarria da. Kategorien arabera, 
online moda ekologikoko jantzi ugari aurkitzen lagunduko digu. Ondorioz, bes-
te aukera bat eskaintzen digu kontsumo eta ekoizpenean oinarritua dagoen 
egungo moda-sistemaren aurrean91.

Enpresen zerrenda:
https://gansossalvajes.com/2020/11/22/guia-de-marcas-y-tiendas-sostenibles/

89 https://vidasana.org
90 https://www.fashionrevolution.org/europe/spain/
91 https://modaimpactopositivo.com/slowfashion-marcas-complementos-ropa-ecologica-online/

Enpresen zerrenda:
https://ecovamos.com/moda-sostenible-en-espana-donde-encontrarla/

Enpresen zerrenda:
https://elbiensocial.org/es/tiendas-online-de-moda-sostenible-y-respon-

sable-en-espana/

Egiazko Moda Iraunkorreko Plataforma. Ehungintzaren egungo unibertsoaren 
aurreko alternatiba da. Marken gizarte- eta ingurumen-jardunbideak egiaztatzen 
ditu. Baldintza asko izaten dituzte kontuan, hornitzaile eta lehengaien jatorritik 
jantziak egiteko eta saltzeko prozesuraino. Enpresen jardunbide guztiei ikuspegi 
holistiko batetik egiten diete aurre. Gure lurrean eta beren ingurunean eragin 
positiboa duten marka guztiak Real Sustainable Fashion® zigiluaren barruan 
biltzen dituzte.

https://ethicaltime.com

Etikoa den eta ingurumena babesten duen Espainian egindako modaren 
aukera bikaina.

https://thegooodshop.com

Joskintza-tailer sozialak

Mota honetako ekimen asko daude gure herrialdean. Atsegingarria da tailer hauek beren ingurunetan jokatzen 
duten paper garrantzitsua txosten honetan azaldu ahal izatea, aipatu tailerrek balioak, konpromiso eta esfortzua 
polinizatzen baitituzte. Gehienak osoa ez den zerrenda honetatik at gera badaitezke ere, jaso ditugun horiek ur-
teak daramatzate lanean eta, ezbairik gabe, modaren iraunkortasunak duen gizarte-dimentsioa islatzen dute.

Irabazi-asmorik gabeko eta gizarte-izaerako elkartea (ez du zertan ehun eko-
logikoekin edo egiaztagiriekin lan egin beharrik), bere hastapenetatik APRAMPek 
sexu-esplotazioaren eta gizakien salerosketaren aurka lan egiten du. Bere sortzaile 
Rocío Nietok 30 urte daramatza sexu-esplotazioaren edo gizakien salerosketaren 
biktima direnen eskubideak babestu eta sustatuz beren askatasuna, duintasuna 
eta jazarpenik gabeko bizi berri bati ekiteko beharrezkoa den autonomia berres-
kura dezaten. Beren eskubideak bermatzeko eta zerbitzu publikoek estaltzen ez 
dituzten beharrak asetzeko programak garatzen ditu. Ondorioz, bitartekari-egin-
kizunak egiten ditu biktimen eta administrazioen artean. Programa horien xedea 
da gizakien salerosketaren eta sexu-esplotazioaren biktima direnak proaktiboki 
detektatu eta identifikatzea eta berehalako arreta eskaintzea aipatuei gizarte-, 
lege-, osasun-, psikologia-, heziketa eta lan-arloan. Pertsonaren erabakiak har-
tzeko prozesua babestu eta bultzatzen dute eta bi dira helburu nagusiak: itzulera 
boluntarioa beren jaioterrira edo gizarteratzea Espainian.

https://apramp.org

Emakumeentzako jantziak egiten dituen enpresa. Gizarte-egoera ahule-
nean dauden emakumezkoei lanerako eta ekonomiarako aukera bat emateko 
jaio zen. Jantzi guztiak Dona Kolorsek Bartzelonan duen tailerrean egiten dira. 
Prostituzio-testuinguruetatik ateratako emakumeak artatzen dituen (arreta 
psikosoziala, heziketa eta laneratzea) El Lloc de la Dona (Bartzelonako Oblatak) 
izeneko zentroaren ekimen bat da.

https://donakolors.cat/es/

Fundación Manresa-k eta Jesuitas Social-ek sustatua, ehungintzako lan-mun-
duan txertatzeko erreferentziazko enpresa gisa dihardu lanean, sektorean kalita-
tezko lanpostuak sortuta, bizimodu autonomo eta alternatibo bat izateko aukera 
eskainita seme-alabak beren kargura dituzten amentzat, gizarte-bazterketa, tratu 
txarra, pobrezia, deserrotzea jasan dituzten inguruneetatik etorri eta mota des-
berdinetako erakunde publikoen eta pribatuen menpe dauden ama horientzat.

https://www.ellaslobordan.es

2016. urtean jaio zen, irabazi-asmorik gabe, gizarte-integraziorako kooperatiba 
gisa. Erabilerarik gabeko jantziak berreskuratzea eta ehungintza-sektorerako 
alternatiba duina bilakatzea da bere xedea. Profesionalekin lan egiten dute, 
gaikuntza eta marka propioak garatzeko ezagutzak eskainiz.

https://customizando.org

Bartzelonan kokatua, gizarte- eta ekoizpen-domeinuen arteko oreka bilatzen 
du heziketaren bitartez.

http://esteltapia.org

Elxen dagoen laneratzea sustatzeko enpresa bat da A Puntadas. Industria-
-ehungintza eta merchandising arduratsuaren salmenta dira bere jarduerarik 
nagusienak. Gizarte-egoera ahulenean bizi diren pertsonen gizarteratzea eta 
laneratzea lortzea da bere helburu nagusia. A Puntadas iraunkorra, onuraga-
rria eta lehiakorra den enpresa-eredu berri baten erreferentziazko enpresa 
bilakatu nahi da.

https://www.apuntadas.es

Occhiena Don Bosco Fundazioak sortu du eta Sevillako Polígono Sur barrutian 
kokatua dago. Balioak eta printzipioak transmititzeko inguruneak sortzen ditu, 
etikoa, ekologikoa eta iraunkorra den moda baten aldeko apustuaren osagai 
bereizgarri gisa. Honako printzipio eta balio hauek bultzatzen ditu: gizakiaren 
duintasuna, ingurumenaren babesa, berrikuntza, laneratzea, sektoreko pro-
fesionalen babesa, ekoizpenaren zentralizazioa, bidezko merkataritzaren eta 
jardunbide egokien sustapena, besteren artean.

https://www.occhiena.com

Erakunde bereziak

Jeanologia92 enpresa berritzailea da, eta kultura anitzekoa. 20 urtetik gorako 
eskarmentua du akabera-industriarako iraunkorrak eta eko-eraginkorrak diren 
teknologiak garatuz. 1994. urtean sortua, ehungintzaren eraldatzean lider dugu 
egun, bere teknologia disruptiboei (laser eta eko) esker. Aipatu teknologiak 
produktibitatea handitu eta ur- eta energia-kontsumoa murrizteko gai dira 
eta, aldi berean, hondakin eta emisio kaltegarriekin bukatzen dute, kutsadura 
eza bermatuz honela.

92 https://www.jeanologia.com

Oso proiektu pertsonala duen enpresa honek, kotoiaren ekoizpen organikoa 
lantzeaz gain, lurraldea zaindu eta nekazaria ahaldundu nahi du ere, hori guztia 
iraunkortasunarekin eta garapen birsortzailearekin bateragarria den filosofia 
bati jarraiki. Pena merezi du bere webgunea bisitatzeak.

https://www.organiccottoncolours.eco

Piñatex® ehun berezien jatorria anana hostoak dira. Landare-jatorriko 
ehun berritzaile hau Carmen Hijosa doktore espainiarrak asmatu du. Larruzko 
artikuluetan aditua, larruen ekoizpen masiboak eta ontze kimikoak duten in-
gurumen-eragin itzela ezagutu zuenean zur eta lur geratu zen. Horrenbestez, 
merkataritzarako ekoizgarria izango zen eta gizarte- eta ekonomia-eragin 
txikia eta ingurumen-aztarna baxua izango zuen alternatiba iraunkor baten 
bila hasi zen lanean. Barong Tagalogeko jantziak bezalako Filipinetako ehun 
tradizionaletan erabiltzen diren zuntz naturalak inspiratuta ikertzen hasi zen, 
anana hostoen zuntzekin topo egin zuen arte: finak dira baina erresistentzia 
eta malgutasun handia eskaintzen dutenez, material bideragarria izan zitekeen 
ehun alternatibo bat garatu eta merkaturatzeko. Bcorp enpresa bat da.

https://www.ananas-anam.com

Negozio-eredua berritzailea eratu eta zabortegietan geroz eta presentzia 
handiagoa duten ehun-hondakinak murriztu nahian, armairu zirkularreko zer-
bitzu bat sortu dute: alokairuaren bitartez, jantzien bizitza erabilgarria ahalik 
eta gehien luzatu nahi dute.

https://ecodicta.com

Jantzi bat egiteko beharrezkoa den hornikuntza-kate osoan gizarte- eta 
ingurumen-jardunbide egokiagoak eskatzeko balentria jatorri duen modaren 
industriaren iraunkortasun ezari emandako erantzuna.

https://infinitdenim.com

Cradle to Cradle egiaztapen zorrotzaren ordezkaria Espainian. Eskaintzen 
dituen zerbitzuen artean ehungintza dago.

https://ecointelligentgrowth.net

Diseinu-prozesuarekin eta artisautzarekin konprometitua dagoen marka. 
Ehungintza-prozesuaren trazabilitateaz baliatzen da horretarako (bezeroa bera 
barne). QR teknologia ere aplikatzen du.

https://www.facebook.com/iouproject/

Vesica Piscis 2015ean jaio zen oinetakoen industriaren jatorri den Elx hi-
rian. Ordutik hona, naturarekiko eta baliabideekiko errespetuan gehienbat 
oinarrituriko alternatiba koherente eta etikoa eskaintzea xede duen proiektu 
hau garatu du. Horretarako, ekonomia zirkularra eta beganismoa hartu ditu 
proiektuaren ardatz gisara, tokiko ekoizpenetik abiaturiko kontsumo-kontzeptu 
arduratsuagoa eskaini ahal izateko. Ur- eta karbono-aztarna ahalik eta gehien 
minimizatu nahi ditu, bai eta hondakinekin amaitu ere, erabat birziklagarriak 
diren oinetako beganoak diseinatuz.

https://vesicapiscisfootwear.com/es/

Industria-sektore ezberdinen inguruko ikerketak egiten dituen emakume 
taldea. Beren xedea da produktu edo zerbitzuen gizarte-, ingurumen-, politika- 
eta ekonomia-alderdiak guztion esku uztea, erosketak egiterakoan hartutako 
erabakiei lotuta daudenak. Oso interesgarria; eta beharrezkoa. Taldearen ba-
rruan, Brenda Chávez kazetaria nabarmendu beharra dago. Tu consumo puede 
cambiar el mundo eta Al borde de un ataque de compras bezalako zenbait 
liburu idatzi du, moda-sektoreari zuzenean loturiko edukiekin.

https://www.carrodecombate.com

Azkenik, eta batez ere oso gertu dagoela aintzat hartuz, Portugalgo kasua 
aipatu beharko genuke. Herrialdeak babes esanguratsua ematen dio sektore 
iraunkorrari, CITEVE93 erakundearen bitartez: ekodiseinuko saioak, Summit tekno-
logikoak, ehun adimendunak, etab. Edo Moditissimo94 bidezko merkataritzaren 
(etikoa) inguruko azoka, dagoeneko 58 edizio bete dituena. Espainiak jarraitu 
beharko lukeen eredu bikaina, ezbairik gabe.

Txosten honetako egileak ez du inolako erantzukizunik aitortzen atal honetan hautatu diren webguneetan 
jasotako edukien egiatasunari dagokionez. Eranskina ez da osoa. Enpresa edo erakunde asko eranskinetik at 
geratu dira ziurrenik.

93 https://www.citeve.pt
94 https://www.citeve.pt

Espainiako Modaren inguruko Txosten hau Gipuzkoako Foru Aldundiko 
Ingurumen Zuzendaritza Nagusia eta GK Green Fashion klusterraren ekimena 
da eta Slow Fashion Aliantza delakoa abiatzeko lanen baitan gauzatu da. 
Beste ekimenen artean, 2021eko apirilaren 6an (2021/944-Z) kontratazioa 
baimendu zen, 2021-0310.110.227.07.02 diru-sailaren kargura. Ondorioz, txosten 
hau idaztea agindu zitzaion Slow Fashion Next plataformari.

SlowFashionNext Plataforma profesional bat da. 2011tik aurrera, moda iraunkorraren ingu-
ruko kontzientziazioa, heziketa eta garapena bultzatzen ditu Espainian.

TXOSTENAREN EGILEA

Manuel Quirós, BSC, MSc, PhD Iraunkortasun, Biomimesi eta Goi-mailako Hezkuntzari bu-
ruzko ikertzaile eta aholkularia da. 130 artikulu baino gehiago argitaratu ditu. Irakasle Atxikia 
da Instituto de Empresa erakundean. Bertan, Slow Fashion Lab aitzindaria sortu zuen moda 
iraunkorraren eta birsortzailearen inguruan, enpresa ezberdinekin batera lan eginaz. Labora-
tegiaren zuzendarikideetako bat da. Halaber, Irakasle Atxikia da ESIC, Nafarroako Unibertsitate 
eta Euskal Herriko Unibertsitateko Garapen Iraunkorra eta Ingurumen Hezkuntzari buruzko 
UNESCO Katedran. Biomimesiari buruzko Ikerketen Nazioarteko Sareko (RI3 Biomimesis) eta 
Biomimicry Iberia Association elkarteko sortzaileetako bat da. Aktiboki parte hartu du, hizlari 
gisa, COP25, ONU_Habitat, Defentsa Ministerioa, Boliviako Gobernua eta antzeko erakundeek 
antolatu dituzten ekitaldi ugaritan. Halaber, Kapital Naturalaren bidezko Finantzazioari buruzko 
jarduerak garatzen ditu egun.

Madril, 2021eko ekaina








